
 ވަނަ ބައްދަލުވުން   3ކޮމިޓީގެ    ޖުޑީޝިއަރީ 

 ( 5202  ފެބުރުވަރީ   42) 

 { ޙުސްނީ މބުރާިކްދއާިރާގެ މެނބްަރު   ނދަޫމަ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

 

  ރިޔާސަތުން ވާހަކަދެއްކެވުން:

ވަނަ ބައްދަލވުުން ފެށުނީ. މި ވަގުތު    3ވަނަ އަހަރުގެ    2025`. ރައްޔިތުންގެ މަޖިލީހުގެ ޖުޑިޝަރީ ކޮމިޓީގެ  

ކޮމިޓއީަށް ހާޒިރުވެ ތިއްބެވީ، ހުޅުދޫ ދާއިރާގެ މެންބަރު މުޙއަްމަދު ޝާހިދު، ފވުއަްމުލަކު މެދު ދާއިރާގެ އިއްޒަތްތެރި 

 އިއްޒަތްތެރި މެނބްަރު އަޙްމަދު ރިޔާޟް، ތުލސުްދޫ ދާއިރާގެ އިއްޒަތްތެރި މެންބަރު ޢަލީ ފަޒާދު، ތިމަރފަށުީ ދާއިރާގެ

މެންބަރު އިބްރާހީމް ނަސމީް، ކުރެންދޫ ދާއިރާގެ އިއްޒަތްތެރި މެންބަރު މުޙއަްމަދު ޝާމިން ޙަބީބް، ހޮޅުދޫ ދާއިރާގެ 

އެޖެން މއިަދު  ކޮމިޓީގައި  މުޙއަްމަދު.  ޢަބްދއުްސައްތާރު  މެންބަރު  ކޮމިޓީން  އިއްޒަތްތެރި  ވަނީ  މި  ޑާކުރެވިފައި 

)މަސްތުވާތަކެއްޗާ ބެހޭ ގާނޫނު(އަށް އިޞްލާޙުގެނއަުމުގެ ބިލާ ގުޅޭ    17/ 2011ދިރާސާކުރަމުންދާ، ގާނޫނު ނަންބަރު  

މެންބަރަކު  އއިޒްަތްތެރި  އެއްވެސް  ކުރިން  ހާޒިރުކުރުމުގެ  އިދާރާތައް  ބއަްދަލުކުރުން.  އިދާރާތަކާ  ގުޅުންހުރި  ގޮތުން 

އޮތްތޯފާހަގަކު އެބަ  ކަމެއް  ބޭނުންވާ  ޢަލައިކުމް.  ވަގުތުކޮޅަކަށްފަހު(  ؟ )ރަން  މަޖިލީހުގެ  އއަްސަލާމް  ރައްޔިތުންގެ 

ކޮމިޓީން ދިރާސާކުރަމުންދާ ގާނޫނު ނަނބްަރު    ޖުޑީޝއިަރީ ކޮމިޓީގައި މއިަދު އަޅުގަނޑުމެން ކުރއިަށް މި ގެންދަނީ،

އިދާރާތަކާ    2011/17 ގުޅުންހުރި  ގޮތުން  ގުޅޭ  ބިލާ  އިޞްލާޙުގެނއަުމުގެ  ގާނޫނު(އަށް  ބެހޭ  )މަސްތުވާތަކެއްޗާ 

 ބއަްދަލުކުރުން. އެގޮތުން މިއަދުގެ މި ބއަްދަލވުުމުގައި މި ބއަިވެރިވެވަޑައިގަންނަވަނީ، އެޓަރނީ ޖެނެރަލްގެ އޮފީހުގެ

ފަރާތުން ސީނއިަރ ސްޓޭޓް ކއަުންސެލް އަލއްުސްތާޛު ޢަލީ ސުހއަިލް މުޙއަްމަދު. ޕްރޮސކިިއުޓަރ ޖެނެރަލްގެ އޮފީހުގެ  

ޕްރޮސިކިއުޓަރ  ޕަބްލިކް  އަދި  މުޙއަްމަދު،  ޢާއިޝަތު  އަލއްުސްތާޛާ  ޕްރޮސކިިއުޓަރ  ޕަބްލިކް  ސީނއިަރ  ފަރާތުން 

ރަގު ކޯޓުގެ ފަރާތުން  އޮފް ޖުޑީޝަލް އެޑްމިނިސްޓްރޭޝަން އެންޑް ޑުއަލއްުސްތާޛު މުޙއަްމަދު ނައުފަލް. ޑިޕާޓްމަންޓް

ރަގު ކޯޓުގެ ޤާޟީ އަލްއުސްތާޛު އާދަމް ޢާރިފް. ލީގަލް އޮފިސަރ ފާޠިމަތު ތއަުފީޤް. ދވިެހި ފުލުހުންގެ ޚިދުމަތުގެ ޑު

ފަރާތުން ސްޕްރިންޓެންޑެންޓް އޮފް ޕޮލިސް ނާހިދު ޙުސައިން. ޗީފް އިންސްޕެކްޓަރ އޮފް ޕޮލިސް އަޙްމަދު ނއާިފް.  

އުމަން ރައިޓްސް ކޮމިޝަން އޮފް ދަ މޯލްޑިވްސްގެ ފަރާތުން ޑިރެކްޓަރ  ހިالله. އިންސްޕެކްޓަރ އޮފް ޕޮލިސް ޢާދިލް ޢަބްދު

އަލްފާޟިލް މުޙއަްމަދު ޖާބިރު. ސީނއިަރ ލީގަލް އޮފިސަރ އަލއްުސްތާޛާ ފާޠިމަތު މާޝާ. މޯލްޑވިްސް ކަސްޓަމްސް  

އެސިސްޓަންޓް ކޮމިޝަނަރ އޮފް ކަސްޓަމްސް އަލްފާޟިލް އިސްމާޢީލް ޙަމްދޫން. ޑެޕއިުޓީ   ސަރވިސަސްގެ ފަރާތުން

ޑު ނޭޝަނަލް  ސިމާހް.  އަޙްމަދު  އަލއްުސްތާޛު  ސްޕްރިންޓެންޑެންޓް  ބޯޑުގެ  ޗީފް  )އެން.ޑީ.އޭ(  އެޖެންސީ  ރަގު 

ޗއެަރޕަރސަން އަލްއުސްތާޛާ ލުބްނާ މުޙއަްމަދު ޒާހިރު ޙުސއަިން. އެކްޓިންގ ސީ.އީ.އޯ އަލްފާޟިލް މުޙއަްމަދު ރާޝިދު.  

އަޅުގަނޑުމެން ބއަްދަލވުުން ކުރިއަށްދާނީ ލއަވިްކޮށް. ދެން މި ބއަްދަލވުުމުގައި، އަޅުގަނޑުމެން ވަނީ ބިލުގެ ކޮމެންޓްސްއާ 

ވާފައިވާ ކޮމެންޓުތަކާއި ދެން އިދާރާތަކުން މއަިގަނޑު ގޮތެއްގައި މި ބިލާ ގުޅޭ ގޮތުން ގުޅޭ ގޮތުން އިދާރާތަކުން ފޮނު

ފާހަގަކުރަން ބޭނުންވާ ކަންތައްތައް ފާހަގަކުރުމަށް އަޅުގަނޑު ހަމަ ފުރަތަމަ ފުރުޞަތުދޭނީ. އަޅުގަނޑުމެންގެ ކޮމެންޓުތައް  

ދެ ހިއްސާކުރެވިފއަި.  ވެސް  އޮފީހާ  ޖެނެރަލްގެ  އެޓަރނީ  ކަންކަން  ވާނީ  އެ  ކަންކަމާއި  ފާހަގަކުރާ  އިދާރާތަކުން  ން 

ގޮތެއް   އއެަށް  ކޮމިޓީން  ފއަިނަލްކުރެވިގެންދާއިރު  ބިލު  މަޝްވަރާކުރުމަށްފަހު  އިތުރަށް  އޮފީހާ  ނއަިބު  ބަންޑާރަ 

ސް އެއް  ހުރިހާ އިދާރާތަކުން ވެ؛ ކަނޑއަެޅިގެންދާނެ. ކޮންމެ ބޭފުޅަކު ވެސް ގިނަ އިދާރާތަކެއް ބައެއް އިދާރާތަކުން

ބޭފުޅަކަށް ވުރެ ގިނަ ބޭފުޅުން އެބަ ބައިވެރިވެވަޑައިގަންނަވާ. އެހެންކަމުން، ވާހަކަދެއްކެވުމުގައި އިދާރާއާއި އަދި ނަން 

ވިދާޅވުެފައި ރކެޯޑިންއަށް ޓަކައި ކުރއިަށް ގެންގޮސްދެއވްުން އެދެން. އަޅުގަނޑު ފުރަތަމަ ދއަުލަތުގެ ފަރާތުން ހުށަހެޅި 

ބިލުގެ ހުރިހާ ކޮމެންޓްސްތަކެއް އަޅުގަނޑުމެން އޭ.ޖީ އޮފީހާ ހިއްސާކުރެވިފއަވިާނީ. އެހެނވްީމާ، އޭ.ޖީ ބިލަކަށް ވާތީ،  

އޮފީހަށް ފުރުޞަތުދިނުމުގެ ބދަަލުގައި ދެން ހުރި އިދާރާތަކަށް އަޅުގަނޑު ފުރުޞަތުދީގެން ދާނީ މއަިގަނޑު ގޮތެއްގައި  

އެހެން ގުޅިގެން.  ކަންތއަްތަކާ  ހުރި  ފުރަތަމަ ފާހަގަކުރަން  އަޅުގަނޑު  އޮފީހަށް  ޖެނެރަލް  ޕްރޮސކިިއުޓަރ  ވީމާ، 

 ފުރުޞަތުއަރވުާނަން ކޮބައިތޯ މި ވަގުތު މި ބިލާ ގުޅޭ ގޮތުން ފާހަގަކުރަން ޖުމުލަ ގޮތއެްގައި ހުރި ކަންތައްތަކަކީ.  

 

 ޕަބްލިކް ޕްރޮސިކިއުޓަރ އަޙްމަދު ނއަުފަލް ވާހަކަދއެްކެވުން: ޕްރޮސކިިއުޓަރ ޖެނެރަލް އޮފީހުގެ

ޝުކުރއިްޔާ އިއޒްަތްތެރި މުގައްރިރު. ޕްރޮސިކިއުޓަރ ޖެނެރަލްގެ އޮފީހުގެ ފަރާތުން ޕަބްލިކް ޕްރޮސިކިއުޓަރ އަޙްމަދު  

ޚިދުމަތާ   ފުލުހުންގެ  ދވިެހި  ގުޅިގެން  ބިލާ  މި  އަދި  ދިރާސާކުރުމަށްފހަު،  ބިލު  މި  އަޅުގަނޑުމެން  ނއަުފަލް. 

ތުން ވެސް ގެންނަން ފެންނަ އިޞްލާޙުތަކާ ގުޅޭ ގޮތުން އަޅުގަނޑުމެން މަޝްވަރާކުރުމަށްފަހު ދވިެހި ފލުުހުންގެ ޚިދުމަ

މަޝވްަރާކޮށްފައި އަޅުގަނޑުމެންނަށް ދވިެހި ފުލުހުންގެ ޚިދުމަތުން ހުށަހެޅި އިޞްލާޙުތަކުގެ ތެރއެިން އަޅުގަނޑުމެންނަށް  

އްސާކޮށްފައި. އަޅުގަނޑުމެންނަށް  ގެންނަން ފެންނަ އިޞްލާޙުތައް އަޅުގަނޑުމެން ވާނީ އެޓަރނީ ޖެނެރަލްގެ އޮފީހާ ހި

ހުރިހާ ކޮމެންޓެއް އެއްކޮށް ފއަިނަލްކޮށްފައި   ޖެނެރަލް އޮފީހުން އެ ކޮމެންޓުތއަް،  ލިބިފއަވިަނީ އެޓަރނީ  މަޢުލޫމާތު 

ން އެޓަރނީ ޖެނެރަލް އޮފީހުގެ އޮޕީނއިަނަށް ފޮނވުާއިރު އެ ކޮމެންޓުތައް ފޮނުއްވއަިދެއވްާނެ ކަމަށް. ޖެނެރަލީ އަޅުގަނޑުމެ

ކަމަކަށް އަޅުގަނޑުމެން ފާހަގަކުރަން ބޭނުންވާ   އެއް  މައިގަނޑު  ފާހަގަކުރަން މައިގަނޑު ދެތިން ކަމެއް އެބަ އޮތް. 

ކަމަކީ، ޖިނާއީ އިޖުރާއަތުގެ ގާނޫނުގައި ބަޔާންކޮށްފައި ހުރި އިޖުރާތުތައް މަސްތުވާތަކެއްޗާ ބެހޭ ގާނޫނުގައި އަލުން 

މަކަށް އަޅުގަނޑުމެންނަކަށް ނުފެނެއޭ. އެއީ އެގޮތަށް އިޖުރާތުތައް ތަކުރާރުކުރުމުން  ތަކުރާރުކުރުމުގެ ބޭނުމެއް އޮތް ކަ



 2025 ފެބރުުވަރީ  24                                 ވަނަ ބއަްދލަުވުން  3ކމޮޓިީގެ  ޖުޑީޝއިަރީ

 

 

3 

 

ދިމާވާ އެއް މއަްސަލައަކީ، ޖިނާއީ އިޖުރާއަތުގެ ގާނޫނަށް އިޞްލާޙެއް ގެނެވޭއިރު މަސްތުވާތަކއެްޗާ ބެހޭ ގާނޫނަށް އެ 

އިޞްލާޙު ނުގެނެވއިްޖެއްޔާ އެ އިޖުރާތުގައި މިސާލަކަށް ލަފޒުެއްގެ މއަްސަލަޖެހިގެން އަޅުގަނޑުމެން އިޖުރާއަތުގެ ގާނޫނު 

ޗާ ބެހޭ ގާނޫނާއި، ދެން ހުރި ހުރިހާ ޚއާްސަ ގާނޫނެއް އެބަ އިޞްލާޙުކުރަންޖެހޭ.  އިޞްލާޙުކުރާއިރު މަސްތވުާތަކެއް

އެހެނވްީމާ، އަޅުގަނޑުމެންގެ ވިސްނުމުގައި އާންމު އިޖުރާތުން ފުދޭ ކަމަށް ވާނަމަ އެ އިޖުރާތެއް ޚއާްސަ ގާނޫނުގައި 

އެ ނުފެނޭ.  އަޅުގަނޑުމެންނަކަށް  ކަމަކަށް  އޮތް  ބޭނުމެއް  ހރުި  ތަކުރާރުކުރުމުގެ  ހުށަހަޅާފައި  އެގޮތަށް  ހެނވްީމާ، 

ބަދަލުގެންނަން   މަފުހޫމުތަކަށް  ބއަވިަރު  ވަރަށް  ދެން  ވާހަކަ.  ނފުެންނަ  ހިމަނަން  އަޅުގަނޑުމެންނަށް  ކޮމެންޓުތައް 

ހުރި  މި  ގާނޫނުގައި  ބެހޭ  މަސްތވުާތަކެއްޗާ  ބަދަލެއް  މިންވަރުގެ  އެ  އަޅުގަނޑުމެންނަކަށް  ހުރއިިރު  ހުށަހަޅާފައި 

ނުވަތަ މަފު މައްސަލަތަކުން  ހުރި  ދޢަވުާކޮށްފައި  މިހާތަނަށް  އަޅުގަނޑުމެންނަށް  ކަމަކަށް  ގެންނަންޖެހޭ  ހޫމުތަކަށް 

ކަމަކަށް   ގެންނަންޖެހޭ  ބަދަލުތައް  އެ  މިންވަރަށް  ބަލާއިރު، އެ  ސާބިތުނުވާ މައްސަލަތައް ސާބިތުނުވި ސަބަބުތަކަށް 

ތުން އަޅުގަނޑުމެން ފާހަގަކޮށްލަން ބޭނުނވްަނީ، މި ގާނޫނުގައި ވެސް  އަޅުގަނޑުމެންނަކަށް ނުފެނޭ. ފަހު ކަމއެްގެ ގޮ

ހުށަހަޅާފައި އޮތްއިރު، މި ބިލށަް އިޞްލާޙު ހުށަހަޅާފައި އޮތއްިރު މއަިގަނޑު ފޯކަސްއަކަށް މިހާރު ވެފައި މި އޮތީ އެއީ 

އީ މަސްތވުާތަކެތި ހިންގާ ކެފޭތައް  އެ؛ ކުށްކޮށްގެން ހޯދާ ފައިސާއާ މެދު ފިޔވަަޅއުެޅުން ނވުަތަ އެ ކުށްކުރާ ތަންތަން

ނުގެނވެުނު   ތެރއެިން  ނޒިާމުގެ  ގާނޫނީ  ބަދަލެއް  އެހާ ސިގްނިފިކަންޓް  ވެސް  އޭގައި  ކަންކަން.  މިކަހަލަ  ހުއްޓވުުމާ 

މާނޔަަކީ، މާލީ ކުށްތައް ؛ ކަމުގައި ވީނަމވަެސް، މިހާރު ތަޙުޤީޤުކުރާ އިދާރާތަކުގައި ހުރި ރިސޯސްތައް އިތުރުކޮށްގެން 

ޙުޤީޤުކުރާ ކަމުގައި ވާނަމަ އެކަމާ ގުޅޭ ފއަިނޭންޝަލް އެނަލިސްޓުން ނވުަތަ ފޮރެންސިކް އެނަލިސްޓުން އިތުރުކޮށްގެން ތަ

ނޫނިއްޔާ އެ މަސައްކަތެއް ކާމިޔާބުކަމާ އެކީ ނުކުރެވޭނޭ އަޅުގަނޑުމެން ގާނޫނަށް އިޞްލާޙުގެނައި ކަމުގައި ވީނަމވަެސް.  

ބޮޑެތި އިޞްލާޙުތަކެއް ނުގެނައި ކަމުގައި ވީނަމަވެސް އެ ރިސޯސް ލިބިގެންނޭ  ؛ ޞްލާޙުއެހެނވްީމާ، ގާނޫނަށް އެވަރުގެ އި

އެއީ   ޙއަްލުނުވާނެކަން،  މއަްސަލަ  އެ  އެކަންޏެއް  އިޞްލާޙުގެނައުމަކުން  ގާނޫނަށް  އެހެނވްީމާ،  ޙައްލުވާނީ.  އެކަން 

 ޖެނެރަލީ އަޅުގަނޑުމެން ފާހަގަކުރަން ހުރި ކަންކަމަކީ. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 ރަގު ކޯޓުގެ ފަރާތުން. އާދެ! ޝުކުރިއްޔާ. އަޅުގަނޑު ފުރުޞަތުއަރވުާނަން ޑު

 

 ރިފް ވާހަކަދއެްކެވުން: ޢާކޯޓުގެ ޤާޟީ އާދަމް  ރަގުޑު

ކޯޓުގެ ފަރާތުން.   ރަގުޝުކުރިއްޔާ މުގައްރިރު. އަޅުގަނޑު ޑިޕާޓްމަންޓް އޮފް ޖުޑީޝަލް އެޑްމިނިސްޓްރޭޝަން އަދި ޑު

މި ފުރުޞަތު ދއެްވި ކަމަށް ޓަކައި އަޅުގަނޑު ވަރަށް ބޮޑަށް މި ކޮމިޓއީަށް ޝުކުރު އަދާކުރަން. މި ބިލުގެ މއަިގަނޑު  

ހއިއެްނުވޭ   އަޅުގަނޑުމެންނަށް  އެހެންނަމވަެސް  ތއަްޔާރުކުރެވިފއަި،  މިހާރު  ވެސް  އަޅުގަނޑުމެން  ކޮމެންޓުތައް 

ކޯޓުގެ ފަރާތުން ނޫނީ ޑިޕާޓްމަންޓުގެ ފަރާތުން. އެހެންނަމވަެސް،    ރަގުޑު  ،ހެންނެއް އިނގޭތޯޝެއަރކުރެވިފައި އަދި އޮތް

ގޮތއެްގައި އަޅުގަނޑުމެންނަށް،    ގަނޑު މއިަދުގެ ވަގުތެއްގައި ނަމވަެސް އަޅުގަނޑުމެން ފޯރުކޮށްދެއްވާނަން ކޮމިޓއީަށް. މައި 

އަޅުގަނޑުމެންނަށް   ،ވާތީ  ކަމަށް   އަޅުގަނޑުމެންނަކީ ފަރުވާގެ ނޒިާމުގެ ޝަރުޢީ، ގާނޫނީ ބައި ބަލަހއަްޓާ މއަިގަނޑު ކޯޓު

ވެސް މި ގާނޫނުގައި މިހާރު މި ގެންނަން ހުރި ބަދަލުތަކާ ގުޅިގެން މައިގަނޑު ދެތިން ކަމެއް އަޅުގަނޑުމެން އެބަ  

އއެް މުހިންމު  އެންމެ  އޭގެތެރއެިން  ނިޒާމު   ،ކަމަކީ  ހުށަހަޅަން.  ފަރުވާގެ  ތެރޭގައި  މަގުސަދުތަކުގެ  ގާނޫނުގައި  މި 

މހުިންމު އެއީ  ނިމުން  އވަަހަށް  ކަންކަން  ފަރާތްތަކުގެ  ފޮނުވޭ  ފަރވުާއަށް  ނވުަތަ  ގޮތުގައި    އވަަސްކުރުން  ކަމއެްގެ 

އެ ހިމަނާފއަިވޭ.  ވެސް  ތެރޭގައި  އަދަބު މަގުސަދުގެ  ގާނޫނުގައި  ބަލާއިރުގައި  ނިޒާމަށް  ފަރވުާގެ  ހެންނަމވަެސް، 

މިނވްަރަށް ހުރި  ބއައެް  ކަނޑއަެޅިފައި  ހާލަތްތަކުގައި.    ވުރެ  ބއަެއް  އިތުރުވެގެންދޭ  އެބަ  ނޒިާމު  ފަރވުާގެ  ފަހަރަށް 

ވުރެ އިތުރަށް    އަހަރަށް  3ފަހަރަށް    ވާނަމަ، ފަރވުާގެ ނޒިާމު ބައެއް  އަހަރު ކަމަށް  3މިސާލަކަށް، އަދަބުގެ ނޒިާމަކީ  

މި   ފއަިގޮސް ބޭނުމަކީ  އެއް  ބޮޑު  އެންމެ  އަޅުގަނޑުމެންގެ  އެއީ  ޙއަްލުކުރުން  ކަންކަން  ދިމާވާ  އެހެން  އެބަހުރި. 

ދާ ފަރާތއެްގެ    ކޯޓުގެ މއަްސަލައެއްގައި ފަރވުާއަށް  ރަގުޑު   ،އިޞްލާޙުގައި ވެސް. އަޅުގަނޑުމެންނަށް މި ފާހަގވަަނީ

ލިބވިަޑައިގަންނަވާ   ދަޢވުާކުރުމަށް  އޮފީހުން  ޖެނެރަލް  ޕްރޮސކިިއުޓަރ  ކޯޓުތަކުގައި  އެހެން  މައްސަލަތައް  އެހެނިހެން 

ކޯޓުގެ ފަރުވާގެ ނޒިާމުގައި    ރަގުދަޢވުާކުރައްވަމުން ގެންދަވާކަން އިނގޭތޯ. އެހެންވީމާ، ޑު  އިއިޚުތިޔާރު ބޭނުންކުރައްވަ

އެހެން ކޯޓުތަކުގައި ހިނގަމުންދާ ވަގުތު ދިމާވާ ވަރަށް ބއަވިަރު ކަންތައްތައް  ހުންނަ ފަރާތއެްގެ އެހެން މއަސްަލަތަކެއް  

މއަްސަލައެއްގެ އެ  ކޯޓެއްގައި  އެހެން  އެއީ  ކޮށްފިހު ؛އެބަހުރި.  މައްސަލަ    ،ވާނަމަ  ކަމުގައި  ކުމެއް    ން ކުހުއެ 

މުން ފަރވުާގެ ނޒިާމަށް ހުއްޓުންތަކެއް އެބައާދޭ، ލަސްތަކެއް ދިމާވޭ. އެހެނވްީމާ، އަޅުގަނޑުމެން އެބަ  ޔުތަންފީޒުކުރަންދި

  ކުރި ން ކުހުމާނަޔަކީ އެ ކޯޓަކުން   ؛ ތަންފީޒުކުރުމުގެ ބާރު އަޅުގަނޑުމެންނަށް އިނގޭތޯ ންކުހުހުށަހަޅަން އެ ހާލަތުގައި އެ  

  36  ،ދާގޮތަށް އެ މާއް  މެދު ގޮތެއް ނިންމުމުގެ ބާރެއް އަޅުގަނޑުމެންނަށް ލިބޭ  ކަމުގައި ވީނަމަވެސް ތަންފޒީުކުރުމާ

ވާނަމަ އެ ނަތީޖާއަށް   ކަމުގއަި  ކުމެއް އައިސްފިހުވަނަ މއާްދާގައި ބަޔާންކުރާ ކުށްތައް ފިޔަވައި އެހެން ކުށްތަކުގައި  

މުގެ ސަބަބުން ޔުދިތަންފީޒުކުރަން  ،ގޮތަކީ   ން. އެހެންނޫނިއްޔާ ވާޔުމަށް އަޅުގަނޑުމެންނަށް އެ ފުރުޞަތު ލިބިގެންދިޔުދި

މިހރާު އިޞްލާޙު ހުށަހެޅިފައި   ،ކަމަކީ  ޙަޤީޤަތުގައި މި ދެންނެވި ފަރވުާގެ ނޒިާމަށް ހުއްޓުންތަކެއް އަންނަ ހާލަތު. ދވެަނަ

 ނުލިބޭ ބޮޑެތި ކުށްތަކުގެ ގޮތުގައި ހުރި މައްސަލަތައް  ޞްޞާ ތިޚްކޯޓަށް އި  ރަގުވަނަ މއާްދާގައި، މާނަޔަކީ ޑު  36އޮތް  

ފަރުވާއަށް    ، ކަމުގައި ވާނެ ގޮތް މިހާރުގެ އިޞްލާޙުގައި އޮތީ  ކުމެއް އައިސްފިހުތެރޭގައި ހުއްޓާ އިނގޭތޯ    ގެ ފަރވުާ

ގޮތަކަށް އެ ކުށްތަކުގެ އަދަބު ތަންފީޒުކުރަމުން ދާންވާނެއޭ. އެހެންނަމވަެސް، އަސްލު އަޅުގަނޑުމެން   ފުރުޞަތު ފަހވިާ

ކަމަކީ ފުރަތަމަ ވެސް ޑު  ،ކަންބޑޮުވާ  ޙަޤީޤަތުގައި ވެސް  ބޮޑެތި ކުށްތކަެކޭ ޞް ޞާ ތިޚްކޯޓަށް އި  ރަގުއެއީ   ނުލިބޭ 

 ތަންފީޒުކުރަން ޖެހއިްޖެއްޔާ އަދިވެސް ފަރުވާގެ  ންކުހުއިނގޭތޯ. އެހެންނަމވަެސް، ފަރވުާގައި ހއުްޓާ އއެިން ކުށެއްގެ  

ފާނަން. އޭގެތެރއެިން  އިއަޅުގަނޑު ދަންނވަަ  ނޒިާމަށް އޭނަޔަށް ފުރުޞަތުދިނުން އެއީ ބއުްދިވެރި ގޮތަކަށްނުވާ ދެ ސަބަބއެް

އެ ކުށްތަކަކީ ޙަޤީޤަތުގައި މުޖުތަމަޢަށް އެނމްެ ނުރައްކާތެރި ބޮޑެތި ކުށްތައް. މިސާލަކަށް، ޓެރަރޒިަމް.   ،ކަމަކީ   އއެް

މއަްސަލައެއްގައި   މިއިން  އިނގޭތޯ.  ޖިންސީގޯނާ  ކުޑަކުއްޖަކަށް  މީހަކަށް ންކުހުމިސާލަކަށް،  ތަންފީޒުކުރަމުންދާ   

އަނއެްކާވެސް ފަރުވާގެ ނިޒާމުގެ ތެރއެިން އިނގޭތޯ އަޅުގަނޑުމެންނަށް ފުރުޞަތެއް ދޭން ބަލާއިރުގައި އެއީ އެންމެ  

ގޮތެއް    ، ކަމަކީ  ފުރިހަމަޔަށް އެކަން ނުކުރެވިދާނެ ދެ ސަބަބެއް އެބަ އޮތް. އއެް މުޖުތަމަޢަށް އެ މީހުން ނެރވެޭނެ 

ވާތީ. އެހެނވްީމާ، ފަރވުާގެ އެއް ވައްތަރު އެ    ތަންފޒީުކުރާ ފަރާތްތަކަކަށްންކުހުއެއީ ބޮޑެތި ކުށްތަކުގައި    ،ނޯންނާނެ

ޔަގީނުން ވެސް. އެއީ މުޖުތަމަޢަށް ނެރެވޭ ބއަެއް ނޫން ޓެރަރޒިަމާއި،    ކޮށްދެވޭކަށް ނޯންނާނެ ހމަަމީހުންނަށް ޕްރވޮއަިޑު

އަދި މަސްތވުއާެއްޗެހި ޓްރެފކިްކުރާ މީހުންނކަީ އިނގޭތޯ. އެހެނވްީމާ،    އި،ކޑުަކުދިންނަށް ޖިންސީ ގޯނާކުރާ މީހުންނާ

  ، ކުމުން އެ އޮތް ބައި ނިމމުކަަށް ގެންނަން. މާނޔަަކީހުކޯޓުގެ  ؛އެހާހިސާބުން ފަރވުާގެ  ،އަޅުގަނޑުމެން މި ހުށަހަޅަނީ

އްޔާ އެހިސާބުން  ސްފި  ނެތް މއަްސަލައެއް ފަހުން އަނެއްކާވެސް އިނގޭތޯ ދިމވާެގެން އއަިޞްޞާތިޚްފުރަތަމަ ވެސް އި

ވަނަ މއާްދާގައި މި ބުނާ ޖަލުގެ ނޒިާމުގެ ތެރއެިން އޮންނަ   103އޭނަޔަށް ގާނޫނުގެ    ،ފަރުވާ ހއުްޓާލައި އިނގޭތޯ 

ކޯޓުގައި އޮތް ކަންކަން ނިމުމަކަށް ގެންނަން. އެހެންނޫނިއްޔާ މިހާރު ދިމާވާ    ،ދާން ހއުްދަލިބުން ނަމވަެސް  ފަރވުާއަކަށް 

އަހަރު ފަހަށް އިނގޭތޯ ކޯޓުގައި    25އަޅުގަނޑުމެން އެބާވަތުގެ މައްސަލަތައް ހިފަހައްޓައިގެން ހުންނަންޖެހޭ    ،ކަމަކީ

އްޔާ  ސްފިއއަި  ކުމއެްހުއެފަދަ    ،ގޮތުން ވއެްޖެއްޔާ  މައްސަލަ ބއާވްަންޖެހޭ. އެއީ މިހާރު ގާނޫނު ބައްޓަންކުރވެިފައި އޮތް

ކޯޓުގެ ފަރުވާ ފައްޓަން. ބޮޑު    ރަގުތަންފޒީު ނިމުނު ދުވަހަކުން ޑު  .ޖެހެނީ  ފަރުވާ ހުއްޓައިލާފައި ތަންފީޒަށް ފޮނވުަން މި

އަހަރު.   25  ،އަހަރު އިނގޭތޯ  20އަހަރު،    15އަހަރު،    12އަޅުގަނޑު މި ދެންނެވީ    ،ކުށެއްގެ ތަންފޒީުގެ މަރުޙަލއާަކީ 

އެހެނވްީމާ، އެއީ  ؟ އޭގެފަހުން އައިސް ކޮން ފަރުވާއއެްތޯ އަޅުގަނޑުމެން އަނެއްކާވެސް މި ދެންނެވީ ތަރުތީބުކުރަން އޮތީ

މެން  އަޅުގަނޑުލުން ވަރަށް މުހިންމު ނުކުތއާެއް. އެކަހަލަ މައްސަލަތަކެއް އެބަހުރި  މި ވަގުތު އަޅުގަނޑުމެން ވިސްނާ

އެއަށް ޙއަްލުތަ  ވާނަމަ އެ ބޭފުޅުންނަށް ޕެރޯލް   ކަމުގައިސްފި  ކެއް ލިބިގެންގޮއަތުގައި ހުއްޓިފައި މި ވަގުތު ވެސް. 

  ، ވާތީ އިނގޭތޯ  ކަމަކަށް  ނވުަތަ އެހެން ނިޒާމަކަށް ދާން ވެސް ކޯޓއެްގައި މއަްސަލައެއް ނެތުމަކީ ވަރަށް މުހިނމްު 

ކަމަށް އަޅުގަނޑުމެންނަށް ފާހަގަވޭ. ދެވަނަ ކަމަކަށް އަޅުގަނޑުމެން ފާހަގަކުރަން    އއެަށް ނިމުމެއް ގެންނަން އެބަޖެހޭ

ކޯޓުގައި ދވެުނު ބައެއް އިނގޭތޯ، މީހުންނަށް    ރަގުވަރަކަށް އަހަރު ޑުބާރަރަގުގެ ފަރވުާގެ ނިޒާމުގައި މިދިޔަ  ޑު  ،ބޭނުނވްީ

ތިން ފާހަގަވޭ  ހަތަރު  ބަލާއިރުގައި  އައިސް  ފަހަރަށް،  ނޒިާމަށް  ފަރވުާގެ  އެބަތިބި.    ފައިފަހަރަށް  މީހުން    12ތިބި 

ފަހަރަށް. މިއީ ދއަުލަތަކުން ހަމަ އިނގޭތޯ ރައްޔިތުންނަށް ދެވޭ ހަމަ ވަރަށް ބޮޑު    ފަހަރަށް، ހަތަރު  އަހަރުގައި ތިން

ހުރި   ސްފައި ފަހަރަށް އއަި  ހަތަރު  ،ޚިދުމަތެއް އިނގޭތޯ. އެކަމަކު މި ޚިދުމަތް ދިނުމުގައި އަޅުގަނޑު މި ދަންނވަަނީ

ކަމަށް އަޅުގަނޑުމެން   ހަތަރުކަމއެްގެ އިނގޭތޯ ފެއިލްވުމއެް  ޔަގީނުން ވެސް ދެތިން  ސަބަބުތަކަށް ބަލާއިރުގައި އެއީ ހމަަ 

 ފަހަރު ވެސް ނުދވެުނީމަ ތިނވްަނަ  ފަހަރަށް އަންނާނީ. ދވެަނަ  ގަބޫލުކުރަނީ. އެއީ ރަނގަޅަށް ފަރވުާނުދވެުނީމަ ދވެަނަ

ފަހަރު ފަރވުއާަށް އަންނަން އެ ހުޅުވޭ ޖާގަ ހުޅވުިގެންދާ   އެހެންވީމާ، ހަތަރު  ފަހަރަށް އަންނާނީ އިނގޭތޯ. އެއީ އެގޮތަށް.

 ތަންފީޒުކުރަމުންދާ ވަގުތުތަކުގެ  ންކުހުއެ މީހުން ފަރވުާއިން ވކަިކޮށް ޖަލަށް    ،ކަމަށް މި ފާހަގވަަނީ  މއަިގަނޑު ސަބަބެއް

ކަމަށް    ކޮންމވެެސް ސަބަބަކާ ގުޅިގެން ކުރުވަމުން މި އަންނަނީ އިނގޭތޯ. ފަހަރެއްގައި މާފުގެ ނޒިާމަކަށް ދަނީ  މއުްދަތު

ކަމަށް ވެސް ވެދާނެ އިނގޭތޯ. އެހެނވްީމާ، އަނެއްކާވެސް    މއެްގެ ތެރއެަށް ދަނީޢާންވެސް ވެދާނެ އިނގޭތޯ. ލިބޭ އަފޫ

މުޖުތަމަޢަށް   މުޖުތަމަޢަށް  ންކުހުއޭނަޔަށް  އަނއެްކާވެސް  ލިބުނީމަ  ލިބެނީ.  މި  އަންނަން  ތަންފީޒުނުކޮށް  އއަިސް  

ޑު އަނެއްކާ  ތެރއެިން  މއަްސަލައެއްގެ  ބޭނުންކުރުމުގެ  ޑު  ރަގުމަސްތވުާއެއްޗެހި  އަނެއްކާވެސް  އިނގޭތޯ.    ރަގު ކޯޓަށް 

 ފަހަރަށް، ފަސް   އަހަރުގެ ތެރޭގައި ހަތަރު  12  ،ކޯޓަށް. އެހެނވްީމާ، އަޅުގަނޑުމެންގެ ތާރީޚު މި ދަންނވައަިލީ އިނގޭތޯ

މި   ތެރޭގައި  ނޒިާމުގެ  ފަރުވާގެ  އަޅުގަނޑުމެންގެ  މި ވަގުތު  އެބަތިބި.  މީހުން  ހުރި  ފޮނވުިފައި  ފަރވުއާަށް  ފަހަރަށް 

އަދަދު ހުށަހަޅާ ؛ދެންނެވި  މި  އަޅުގަނޑު  މީހުންނަށް    ،ގޮތަކީ  ޙަޤީޤަތުގައި  އަންނަ  ތަންފޒީުގެ ންކުހުއެގޮތަށް   

ޑު ނޫނީ  ނާދެވޭ   ރަގުމއުްދަތަށްފަހުގައި  އިނގޭތޯ،  ބަދަލުވެގެންދި  ކޯޓަށް  އިޞްލާޙު  މިހާރވުެސް  ޔުގޮތަކަށް  ން. 

އަޅުގަނޑުމެން ގަވއާިދުގައި އެކަހަލަ މއާްދއާެއް ހިމަނަން. އެހެންނަމވަެސް، ގާނޫނަށް އެ އިޞްލާޙު ގެންނަ ބޭނުމަކީ 

ޙަޤީޤަތުގައި ވެސް މި   ،ވުރެ ބޮޑަށް އިނގޭތޯ. އޭގެ ބޭނުމަކީ   ގާނޫނުގެ ތެރއެިން އެކަމަށް ޙއަްލު ހޯދުން ގވައާިދަށް

އަދި ފަރވުއާިން ފެއިލްވާ ފަރާތްތަކަށް އެކަށީގެންވާ ހަމަ އަދަބެއް    ، ނޒިާމު އެބިއުސްކުރުމުގެ ފުރުޞަތުތައް ކުޑަކުރުން

ކޯޓުގެ    ރަގުލެވިފައި ޑުވއަިމިންވަރަށް ހުޅު ހެންނަމވަެސް އެ އަދަބު ތަންފޒީވުުމަށްފަހުގައި ނޫނީ ފަރުވާ އެއެ ،ލިބިފއަި

އަމިއްލަ ފަރާތްތަކަށް  އެ  އެހެންނަމވަެސް،  ނުބޭއްވުން.  ފަރުވާއަށް  ނޒިާމުގައި  އަޅުގަނޑުމެންގެ  ޔުދި  ގޮތުން  މަކަށް 

އޮންނާނެ ފުރުޞަތު  އެ  ހަމަ  މާނއައެްނުކުރަން.  ކަމަކަށް  އޮތް  ހުރަހެއް  ދެކެނީ.   އެއްވެސް  މި  އަޅުގަނޑު  ކަމަށް 

  ގޮތެއްގައި ދެން އިތުރު   ކަމަށް އިނގޭތޯ. މައިގަނޑު  އެ މީހަކަށް ދޭންޖެހޭ ފަރުވާ އެ މީހަކަށް ލިބެނވްާނެ  ،މާނޔަަކީ

ބޭނުނވްީ ފާހަގަކުރަން  އަޅުގަނޑުމެން  ހިނގަނީ  ،ކަމަކަށް  މި  ނޒިާމު  ކޯޓުގެ  ކޮށްފައި  ހު  ،އަޅުގަނޑުމެންގެ  ކުމެއް 

ހިފަހއަްޓާފައި ފަރުވާއަށް މި   ންކުހުއެ  ކުމެއް ކޮށްފައި  ހުކުމެއް ކޮށްފައި، ޖަލު  ހުފަރވުއާަށް މި ފޮނވުަނީ އިނގޭތޯ.  

ފަރުވާގައި ހުއްޓާ އެ މީހާއަށް   ،ފަހަރަށް މިހާރު ދިމާވާ ކަމަކީ  ފޮނވުަނީ. ފަރުވާގެ ނޒިާމުގެ ތެރޭގައި އެބަ ވަރަށް ގިނަ

ތަކުގެ  ރަގުގޮތެއްގައި މިހާރު ބޭނުންކުރާ ބއަެއް ޑު  ސަނަފުސާނީ އަދި ޖިސްމާނީ ވަރަށް ބޮޑެތި ކަންތައްތައް ދިމާވޭ. ޚއާް

ވުރެ    ވަރަށް  މީހުން ފަރވުާގެ މަރކުަޒުތަކުގައި ބެހެއްޓޭ  ، ސަބަބުން ނަފުސާނީ ހާލަތު ވަރަށް ބޮޑަށް ގޯސްވެ އިނގޭތޯ

ކޯޓަށް ކުރެވެން މި އޮންނަ    ،އިނގޭތޯ ނުރައްކާ ހާލަތްތައް އަންނަ ވަގުތުތައް އާދޭ. އެ ހާލަތުގައި އަޅުގަނޑުމެންނަށް

ގޮތުން ވަރަށް ބަލިކަށިވެ     ތަންފޒީަށް ފޮނވުުން ފަރުވާއިން ވަކިކޮށްފައި. އެއަކީ ނަފުސާނީންކުހުހަމއަެކަނި ކަމަކީ  

ރވެެން އޮތް ކަމަކީ ހުކުން ތަންފީޒުކުރުމަށް ފޮނުވާ ކަމަށް ވަންޏާ، އެއީ  ނވުަތަ އެކަހަލަ މީހަކު އަޅުގަނޑުމެންނަށް ކު

ފަހަރއެްގައި އެ ފަރާތަށް އަނިޔއާަކަށް ވެދާނެ އިނގޭތޯ މި ދެންނެވީ. އެ ހާލަތު ދިމާވީ ހކުުމުގެ ފަހުން ކަމަށް ވާތީ، 

ން އެކަނި. އެހެނވްީމާ، އަޅުގަނޑުމެން މި ހުށަހަޅަނީ،  ކޯޓަށް އޮތީ ހުކުން ތަންފީޒު އެކަނި، ނޫނީ ފަރވުއާިން ވަކިކުރު

ރަގު ކޯޓުން އިނގޭތޯ،  އެފަދަ ހާލަތއެްގައި އެފަދަ ޝަރުތެއް ގެއްލއިްޖެ ފަރާތެއް ކަމުގައި ވާނަމަ، އެ މއަްސަލައާ މެދު ޑު

ބއަްޔެއްގައި  ނަފުސާނީ  އެއީ  އިނގޭތޯ.  ހޯދުން  ހުއްދއަެއް  ކަނޑައެޅުމުގެ  ގޮތަކަށް  އިތުރު  ފިޔަވައި  ތަންފީޒުކުރުން 

ތަހއަްމަލު އިނގޭތޯ ކުރަމުންދާ ފަރާތެއް ޖަލުގެ ނިޒާމަކަށް އަޅުގަނޑުމެން ފޮނުވައިލުމަކީ އެއީ މުޅިން ޙައްލެއް ކަމަކަށް  

ންނަކަށް ނުފެނޭ އިނގޭތޯ. އެހެނވްީމާ، އެ ފަރާތްތަކަށް އިތުރު ގޮތަކަށް އަޅުގަނޑުމެންގެ ގާނޫނީ ނޒިާމުގައި  އަޅުގަނޑުމެ

 ހޯދއަިދިނުމަކީ މުހިންމު ކަމެއް ކަމަށް އަޅުގަނޑުމެންނަށް ފާހަގަވާތީ، މިހާރު އަޅުގަނޑުމެންނަށް މި އޮތީ،  ޙައްލއެް

ހަމއަެކަނި އަޅުގަނޑުމެންގެ ހުކުން ތަންފީޒުކުރާށޭ ބުނުން އިނގޭތޯ. އެއީ ރަނގަޅު ވިސްނުމަކަށް ނުދާތީ އެ ވާހަކަ  

، އެ އިޞްލާޙުގެ ތެރޭގައި. މިއީ ޖުމުލަ ގޮތެއްގައި އަޅުގަނޑުމެންނަށް އަޅުގަނޑުމެން މެންޝަންކޮށްލާފއަވިާނީ އިނގޭތޯ

 ފާހަގަކުރވެުނު ކަންތައްތައް އިނގޭތޯ. ޝުކުރިއްޔާ ވަރަށް ބޮޑަށް.

 

 ރިޔާސަތުން ވާހަކަދެއްކެވުން:

 އާދެ! ޝުކުރިއްޔާ. އަޅުގަނޑު ފުރުޞަތުއަރވުާނަން މޯލްޑިވްސް ޕޮލިސް ސަރވިސްގެ ފަރާތުން.

 

 ވާހަކަދެއްކެވުން:  ދވިެހި ފުލުހުންގެ ޚިދުމަތުގެ ސުޕްރިންޓެންޑެންޓް އޮފް ޕޮލިސް ނާހިދު ޙުސއަިން

ޑު އޮފް  ހެޑް  ޙުސއަިން،  ނާހިދު  ސުޕްރިންޓެންޑެންޓް  އަޅުގަނޑު  ޝުކުރިއްޔާ.  ދެން    ރަގުއާދެ!  އެންފޯސްމަންޓް. 

މައިގަނޑު   ބޔަަކަށް.  އޮތް  ހުށަހަޅާފައި  ބިލަށް  މި  ކޮމެންޓްސްތައް  ގިނަ  އެންމެ  ވާނީ  ކަންނޭނގެ  އަޅުގަނޑުމެން 

ގާނޫނު  މަސްތވުާތަކެތީގެ  އަޅުގަނޑުމެންނަކީ  މިހިރީ،  ހުށަހަޅާފައި  ކޮމެންޓުތައް  އަޅުގަނޑުމެންގެ  ގޮތެއްގައި 

ސް ދައުރެއް އަދާކުރާ މީހުން. އެގޮތުން، އަޅުގަނޑުމެންގެ ދިމާވާ އިންވެސްޓިގޭޝަނާއި،  ތަންފީޒުކުރުމުގައި އެންމެ އި 

އޮޕަރޭޝަނއާި، އަދި އަޅުގަނޑުމެން މަސައްކަތަށް މިހާރު މި ގާނޫނުން ދިމާވާ ދަތިތަކަށް ބލަާފައި އެ ހުރިހާ ކަމަކަށް 

އަޅުގަނޑުމެންގެ   ވެސް،  މީގެތެރއެިން  ދެން  މިހިރީ.  ހުށަހަޅާފައި  ކޮމެންޓްސްތައް  އަޅުގަނޑުމެންގެ  ވިސްނާފައި 

ށް ޚއާްޞަކޮށް އިތުރަށް ސާފުކޮށްލަން ބޭނނުްވާ ކަންތައް ވެއްޖެއްޔާ އެ ކޮމެންޓުތަކުގެ ތެރއެިން ވެސް ތި ބޭފުޅުންނަ

އަޅުގަނޑުމެން ޑީޓއެިލްސްކޮށްދޭނަން. ދެން މީގެތެރޭގައި އަޅުގަނޑުމެންގެ އޮޕަރޭޝަނަލީ ވެސް ދިމވާާ ބއަެއް ދަތިތައް  

ރުކޮށް ގެންދިޔުން އަޅުގަނޑު އެދެން ވެސް ހުރީމަ ބައެއް ކަހަލަ އިތުރު، ނޫނީ ތަފުސީލުތައް ދޭނެތއީާއި މި ކޮމިޓީ ސއިް

ވެސް   އޮޕަރޭޝަނަލީ  ބޭނނުވްޭ،  ފާހަގަކޮށްލަން  އަޅުގަނޑުމެން  ގޮތެއްގައި  މއަިގަނޑު  ދަންޏާ.  ތަފުސީލުތަކަށް  އެ 

އަޅުގަނޑުމެންނަށް ދިމާވާ ދަތިތަކުގެ ތެރޭގައި ފާހަގަކޮށްލާފައި އޮންނާނެ އެންމެ ބޮޑު އެއް ކަމަކަށް، އަޅުގަނޑުމެންގެ  

ޓްރޯލްޑް ޑެލިވަރީ އޮޕަރޭޝަންތަކާއި އަދި އަޅުގަނޑުމެންގެ ޚއާްސަ އޮޕަރޭޝަންތަކުގައި ފަޅުރަށް ކަހަލަ ރަށްތައް  ކޮން

ގަޑިއިރުގެ މުއްދަތުގެ ތެރޭގައި އަޅުގަނޑުމެން ކޯޓަށް ހާޒިރުވާހާޒިރވުުން. އޭގެ ބަދަލުގައި    24ސަރޗްކުރާއިރު މި އޮންނަ  

ގަނޑުމެންނަށް ދިނުމަށް. ޚއާްސަކޮށް ވީޑިއޯ ކޮންފަރެންސް ނަމވަެސް، އެހެންނޫނީ ކޮންމވެެސް އެހެން އޮޕްޝަނެއް އަޅު

؛ އަޅުގަނޑުމެންގެ އައި.އޯ ކޯޓަށް ހާޒިރވުެގެން ނަމަވެސް، ކޮންމވެެސް އެއް އޮޕްޝަނެއް ދީގެން އަޅުގަނޑުމެންނަށް

 48މެން އެ މީހާ ގެންގުޅެން އެބަޖެހޭ  އެއީ އަޅުގަނޑުމެންނަށް ކޮންޓްރޯލްޑް ޑެލިވަރީ އޮޕަރޭޝަންތަކުގައި އަޅުގަނޑު

ގަޑިއިރަށް ވުރެ ވެސް އިތުރަށް، އެ ބަލާ އަންނާނެ މީހަކު އަންނަންދެން އެ އޮޕަރޭޝަން ކުރއިަށް ގެންދިޔުމަށް ޓަކައި.  

ން އެހެނވްީމާ، އެގޮތަށް ހުރި ދަތިތައް ހުންނާނެ އަޅުގަނޑުމެން އޮޕަރޭޝަންގެ ތެރެއިން ފާހަގަކޮށްލާފައި. އަޅުގަނޑުމެ

ބޭނުންކުރާ،  މަސްތވުާތަކެތި  ބޮޑަށް  އެންމެ  މިހާރު  ފާހަގަކޮށްލަން،  ހަމަ  ބަލއާިރު  ދަތިތަކަށް  އިންވެސްޓިގޭޝަންގެ 

ބޭނުންކޮށްގެން   މީޑިއާ  ސޯޝަލް  ފޯނުން  ފޯނުން.  ކުރަނީ  މި  މުޢާމަލާތް  ބޭނުންކުރާ  މީހުން  ވިޔަފާރިކުރާ 

ބޭނުންކުރަނީ ހަމަ ފޯނުގެ އެކިއެކި އެޕްލިކޭޝަންތައް. އެހެނވްީމާ،    މުޢާމަލާތްކުރުމއާި، އަދި އިޝްތިހާރުކުރުމަށް ވެސް

ފޯނުގެ އަޅުގަނޑުމެންނަށް ފޯނުގެ ލޮކްކޯޑު ހޯދުމުގައި މި ދިމާވާ ދަތިތަކަށް އޮންނާނެ. މިހާރު އަޅުގަނޑުމެން ގާނޫނުގައި 

ކްކޯޑް ޖަހއާިރު މި ދިމވާަނީ އެހެން އޮންނަ ގޮތުން ލކޮްކޯޑް ހޯދަން އެދުނީމަ އޭނަ ލޮކކްޯޑެއް ދޭ. އެހެންނަމވަެސް، ލޮ

ނަންބަރަކާ. އެ ލޮކކްޯޑެއް ނއުއެްހުޅުވޭ. ދެން އޭނަ އއެިން ދިފާޢވުުމަށް ޓަކައި މި ބުނަނީ ތިމަންނަ ހަނދާން ހުރި  

ވެސް   މިގޮތަށް  މީގައި  އެހެނވްީމާ،  ނުވޭ.  ވެސް  ކަމަކަށް  ނުދޭ  ލޮކްކޯޑް  އެހެނވްީމާ،  ދިނީ.  މި  ނަންބަރެކޭ 

ޕީ.ޖީން  އަޅުގަނޑުމެން އިންވެސްޓިގޭޝަންގައި  ފއަިނޭންޝަލް  މި  އަދި  ދެން  ހުންނާނެ.  ދަތިތައް  ދިމާވާ  ނަށް 

ދަޢވުާކުރވެޭނެ ކަންތައްތައް. އެހެންނަމވަެސް، މިހާރުގެ   ފާހަގަކުރިހެން، މަނީ ލޯންޑްރިން ގާނޫނުގެ ތެރއެިން ވެސް 

ކެތި އޭގައި އަތްލައިގެން، އެ މީހުން އޭގައި ޕަރސަނަލީ ނެޓވްޯކްތަކުގައި އިސްކޮށް އުޅޭ ހުރިހާ އެންމެނންަކީ މަސްތުވާތަ

އިންވޯލްވްވާ ބައެއް ނޫން. އެހެނވްީމާ، އިސްކޮށް އުޅޭ ހުރިހާ އެންމެން ކަހަލަ ގޮތަކަށް އޭގެ ނަފާ މި ހޯދަނީ ހަމަ 

ފައިސއާިން. އެހެނވްީމާ، ފައިނޭންޝަލް އިންވެސްޓިގޭޝަންގެ ބައިތައް ވެސް އަޅުގަނޑުމެން ހުންނާނެ އެ މީހުންނަށް  

މީގައި  ގޮތަށް  ދވެޭނެ  ހަމއަށަް  މީހުންނާ  އެ  ނވުަތަ  ފަސޭހަ  އަޅުގަނޑުމެންނަށް  ކަންތައްތައް  ހޯދާ  ފއަިދާ  އޭގެން 

އަދި އޭގެއިތުރަށް އަޅުގަނޑުމެން އެކްސްޕްލޮއިޓޭޝަން ފާހަގަކޮށްލާނަން.  ؛ މަކީހިމަނއަިލާފައި. ހަމަ އެގޮތަށް ފަރވުާގެ ނިޒާ

ބޮޑު  ވަރަށް  ކއުްޖާގެ  އެ  ގެންދވެެނީ  މި  ކުރއިަށް  އަޅުގަނޑުމެންނަށް  އެކްސްޕްލއޮިޓޭޝަން  ގާނޫނުގައި  މިހާރުގެ 

ވެސް ކއުްޖއާަށް  އެ  މަސްތވުަތަކެއްޗަކީ  އެހެންނަމވަެސް،  ލިބިގެން.  ލިބޭ އެއްބާރުލުމެއް  ފއަިދއާެއް  ބޮޑު  ވަރަށް   

ކުދިން،   އެ  މައްސަލަތަކުގައި  ފާހަގަވާ  މި  އަޅުގަނޑުމެންނަށް  ވާތީ،  ކުދިން   18މަސއަްކަތަކަށް  ދަށުގެ  އަހަރުން 

ބޭނުމެއްނުވޭ އެއްވެސް ވަރަކަށް އެއްބާރުލުމެއް ދޭކަށް. އެހެނވްީމާ، އެއީ ވެސް އަޅުގަނޑުމެން ފާހަގަކޮށްލާފައި އޮންނަ 

ފަސޭހއަިން ޕއޮިންޓެ އަޅުގަނޑުމެންނަށް  ތެރއެިން  ގާނޫނުގެ  މަސްތވުާތަކެތީގެ  އެކްސްޕްލޮއިޓޭޝަން،  އް. 

އަޅުގަނޑުމެންނަށް  މީގެން  ބަލއާިރު  ނިޒާމަށް  ފަރވުާގެ  އެގޮތަށް  ހަމަ  ދެން  ގޮތެއް.  އިންވެސްޓިގޭޓްކުރވެޭނެ 

ރިމާން ބިލުގައި  އޮތް  ފޮނުވާފައި  އަޅުގަނޑުމެންނަށް  ނެތްކަން. ފާހަގަކުރވެުނު،  ވެސް  އެއްގޮތަކަށް  ސެންޓަރ  ޑު 

ކުރިއަށް   އެކީ  ކާމިޔާބުކަމާ  ވަރަށް  އަޅުގަނޑުމެންނަށް  ތެރޭގައި  އަހަރުގެ  އެއް  ވޭތުވެދިޔަ  މިހާރު  އެހެންނަމވަެސް، 

ގުޅިގެން މިހާރު އޮތް ގާނޫނުގެ   އެއީ، އިންޑއިާއާ  ވަނަ މއާްދާގެ ދަށުން ރިމާންޑަށް    103ގެންދވެުނު ޕްރޮގްރާމެއް 

ހުން ނަގއަިގެން ފަރުވާދިނުމުގެ ކަންތައް ކުރިއަށްގެންދަން. މަގުމަތިން އަޅުގަނޑުމެންނަށް މަސްތވުާތަކެތި ބޭނުންކޮށް،  މީ

ޖެހިފައި އޮންނަ މީހަކު ފލުުހުނންަށް ފެންނަ ހިސާބުން އަޅުގަނޑުމެން އެ މީހަކު ފަރވުާގެ ނޒިާމު ތެރއެަށް ވއަްދައިގެން،  

އޭނަ އަނބުރާ  ،މަސައްކަތް ފެށި  ފަރުވާގެ  ގެނުދީ ހިފަހައްޓައިގެން އޭނަ ޔައެ ހާލުގައި ދޫވި ށް  ޢަ އަނބުރާ މުޖުތަމައޭނަ

ތުގައި މުޖުތަމަޢަށް އަންނަންދެން ފަރވުާގެ ކަންތައްތައް ކުރިއަށްގެންދެވޭ ގޮތަކަށް. އެހެންވީމާ، އެ  ރަނގަޅު މީހއެްގެ ގޮ

ވެސް އަޅުގަނޑުމެންނަށް ކާމިޔާބުކަމާ އެކު ކުރިއަށްގެންދެވޭ ރަނގަޅު ޕްރޮގްރާމަކަށް ވާއިރު، މިހާރު އޮތް ބިލުން އެ  

 ފައި އޮންނާނެ. ދެން މީގައި އަދި... ފެންނަންނެތީމަ އަޅުގަނޑުމެން އެ ވެސް ހުށަހަޅައިލާ

 ރިޔާސަތުން ވާހަކަދެއްކެވުން:

މަޑުކުރައްވައްޗޭ އިނގޭތޯ. އަޅުގަނޑު ދެންނެވީ، މިހާރު ތި ފާހަގަކުރަމުން ދަނީ ސއިްރުކޮށްގެން ކުރިއަށްގެންދަން،  

ފާހަގަކުރަން ބޭނުންވާ ކަންތައްތަކަށް އަޅުގަނޑުމެން ދެން ހުރި އިދާރާތަކަށް ފުރުޞަތުދިނުމަށްފަހު، އަޅުގަނޑުމެން  

ވޯޓެއް ގޮތުން  ގުޅޭ  ސިއްރުކުރުމާ  ސިއްރުނުކޮށް  ކޮމިޓީ  ހިއްސާކުރވެިދާނެ.  އެކަންކަން  ފަހުގައި  އޭގެ  ނަގައި،   

 ފާހަގަކުރވެެން ހުރި ކަންކަން ކުރއިަށް ގެންގޮސްދެއވްުން އަޅުގަނޑު ހަމަ އެދެނީ އިނގޭތޯ.  

 

 ވާހަކަދެއްކެވުން:  ދވިެހި ފުލުހުންގެ ޚިދުމަތުގެ ސުޕްރިންޓެންޑެންޓް އޮފް ޕޮލިސް ނާހިދު ޙުސއަިން

 އާދެ! ދެން އަނެއް އިތުރު ޕޮއިންޓުތައް ފާހަގަކޮށްލާނެ އަދި އަޅުގަނޑުމެންގެ އިތުރު މެންބަރު.

 

 ވާހަކަދެއްކވެުން:  ޗީފް އިންސްޕެކްޓަރ އޮފް ޕޮލިސް އަޙްމަދު ނއާިފްދވިެހި ފުލުހުންގެ ޚިދުމަތުގެ 

އއަްސަލާމް ޢަލައިކުމް. އަޅުގަނޑަކީ، ޗީފް އިންސްޕެކްޓަރ އޮފް ޕޮލިސް އަޙްމަދު ނއާިފް. އަޅުގަނޑުމެންގެ ވިންގް ހެޑް  

ފަދއަިން ފާހަގަކުރެއްވި  އިޞްލާޙުތަކުގެ    ،އެ  ހުރި  ހުށަހަޅާފައި  ގޮތެއްގައި  މއަިގަނޑު  ގާނޫނަށް  މި  އަޅުގަނޑުމެން 

ބަދަލުތއަް ގެންނަންޖެހޭ  ނޒިާމަށް  ފަރުވާގެ  ޑު ؛ތެރޭގައި  ޑިޕާޓްމަންޓް   ރަގުޚާއްޞަކޮށް،  ނވުަތަ  ފަރާތުން  ކޯޓުގެ 

އަޅުގަނޑުމެންނަށް ވެސް   ،ރިފް ޤާޟީ ވެސް އެ ވިދާޅުވި ފަދއަިންޢާޖުޑީޝަލް އެޑްމިނިސްޓްރޭޝަންގެ ފަރާތުން ހަމަ  

ވަނަ މއާްދާގައި،    102މި ފާހަގވަަނީ މަސްތވުާތަކެއްޗާ ބެހޭ ގާނޫނުގައި، މިހާރު ޢަމަލުކުރަމުންދާ ގާނޫނުގައި ވެސް  

 ބޮޑެތި ކުށްތަކުގައި ހަރަކާތްތެރިވާ ފަރާތްތައް  އީޖަލުގައި ބާއްވައިގެން ފަރވުާދެވެން އޮއްވައި ހަމަ ދިވެހިރއާްޖޭގައި ޖިނާ

އެ ބާވަތުގެ ކަންތައްތައް ވެސް ހިނގާ.    ،ޖަލުން ދޫކޮށްގެން ފަރވުާދިނުމުގެ ބޭނުމަށް ޓަކައި އެ ކަންކަން ހިނގުމއާި

އެހެނވްީމާ، ފަރުވާގެ ނިޒާމަށް އަޅުގަނޑުމެން މއަިގަނޑު ގޮތެއްގައި ހުށަހަޅާފައި ހުންނާނީ ފަރވުާގެ ނިޒާމު ވީހާވެސް 

ކުރުން. ހަމއައެއާެއްކޮށް މަސްތވުާތަކެތި ބޭނުންކުރާ ފަރާތްތަކުގެ    ކަށް މިކަން އަވަހަކަށް ކުރިއަށް ގެންދވެޭނެ ފަދަ ގޮތަ

ގޮތަކަށް އެކަން    ކޯޓާއި ކަމާ  ރަގުމއުްދަތު ޑު ގުޅުންހުރި އެހެނިހެން މެޖިސްޓްރޭޓް ކޯޓުތަކުން ކުރިއަށް ގެންދވެޭނެ 

  ބައްޓަންކުރުން. ހަމައެއާއެއްކޮށް މިހާރު ޢަމަލުކުރަމުންދާ މަސތްވުާތަކެއްޗާ ބެހޭ ގާނޫނުގައި ވެސް ތަސައްވުރުކުރާ އެއް 

ޙަޤީޤަތަށް ދަންނަވާ    ،ކަމަކީ ފަރުވާދވެޭނެ އިންތިޒާމު.  ބަންދުން ނވުއީްލި  މީހަކު ވެސް  ބޭނުންކުރާ  މަސްތުވާތަކެތި 

ވެސް ފަރުވާ ކުރާ މީހާ  ންކު ހުފަރުވާއަށް    ،ކަމަކީ  ވަނަ މއާްދާ މިހާރު ބެއްލވެީމަ ވެސް ފާހަގަވާ އެއް  70ކަމަށް ވަންޏާ  

ދުވަސް ވަންދެން ޖަލުގައި ބޭއްވޭ ގޮތަށް މިހާރު ވެސް ގާނޫނުގައި އެ އޮންނަނީ. އެހެނވްީމާ،    90ނުފެށޭ ކަމުގައި ވަންޏާ  

އަޅުގަނޑުމެން ހުށަހަޅާފައި ހުރި މއަިގަނޑު އިޞްލާޙުތައް އަމޒާުކޮށްފައި ހުންނާނީ މިހާރު ޢަމަލުކުރަމުންދާ ގާނޫނުގައި  

ވެސް މި ހުރި މަގުސަދުތައް ނުގެއްލޭނެ ގޮތަށް، ރއާްޖޭގައި މި އޮތް މަސްތވުާތަކެތީގެ މއަްސަލއަަށް އވަަސް ޙއަްލެއް،  

ވަށާޖެހޭ ޙައްލެއް ލިބޭނެ ގޮތަށް. ހަމއައެާއެއްކޮށް އަޅުގަނޑުމެން ހަމަ މިހާރު ހުށަހަޅާފައި ހުރި އިޞްލާޙުތަކުގެ ތެރޭގައި 

ޚއާްޞަކޮށް މާލއެާއި ރއާްޖޭގެ ބޮޑެތި ރަށްރަށުގައި ކެފޭ އުސޫލުން މަސްތވުާތަކެތީގެ ޚިދުމަތްދޭ ތަންތނަް    ،ހިމެނޭނެ

މިސާލަކަށް ދަންނަވާ ކަމަށް ވަންޏާ ހުޅުމާލޭގައި   ،ގެ ތެރއެިންޚއާްޞަކޮށް ސޯޝަލް ހައުސިންގ ސްކީމު  ،ބަންދުކުރުމއާި

ކު އެބަ  ކަންކަން  ބާވަތުގެ  އެ  ފްލެޓުތަކުގައި  އަދަދއެްގެ  ގިނަ  ރައްޔިތުންގެ ސަލާމަތަށް  ވެސް  އަދަދެއްގެ  ގިނަ  ރޭ. 

ނުރއަކްާވާ ކަހަލަ ކަންކަން އެބަ ހިނގާ. އެހެނވްީމާ، އެ ކަންކަން ވެސް ވީހާވެސް އަވަހަކަށް ޙއަްލުކޮށް، އެ ތަންތަން  

ސްޓިގޭޝަން ވެސް ދއަުލަތަށް ނެގޭނެ ފަދަ ގޮތަކަށް އެކަން ކުރުމަށް ޓަކައި. ދެން ހަމއައެއާެއްކޮށް ފއަިނޭޝަލް އިނވްެ

އެކްސްޕްލއޮިޓޭޝަން  އޮފީހާއި   ؛އަދި  ޕީ.ޖީ  އެކްސްޕްލޮއިޓޭޝަންގައި  އަދި  އިންވެސްޓިގޭޝަން  ފއަިނޭންޝަލް  ދެން 

ކަމަކީ  ،އަޅުގަނޑުމެންނާ ވެސް ދެކެވުނު އެއް ވާހަކައަކީ ގަބޫލުކުރެވޭ  އަޅުގަނޑުމެންނަށް   ގާނޫނެއް  ސަޚާއް   ،ދެން 

ތުތަކެއް އޭގައި އޮތުމޭ. އާންމު އިޖުރާތަކަށް އަޅުގަނޑުމެން ހުރިހާ ކަމެއް ދޫކޮށްލާ   އިޖުރާސައުފއެްދުމުގެ ބޭނުމަކީ ޚއާް

 ގާނޫނެއް ހެދުމުގެ ބޭނުމެއް ނެތޭ. މސިާލަކަށް ދަންނަވާ ކަމަށް ވަންޏާ އެކްސްޕްލއޮިޓޭޝަން، ސަޚއާް  ،ކަމަށް ވަންޏާ

ކޑުަކުދިންގެ ޢަދުލުގެ ގާނޫނުގައި އޮންނާނީ ޖެނަރަލީ އެކްސްޕްލއޮިޓޭޝަންގެ ވާހަކައޭ. އެހެންނަމވަެސް، މަސްތވުާތަކެތީގެ  

  ށްގެންދާ ގޮތް ތަފާތވުާނޭ. އެހެންވީމާ، ކުށް ސާބިތުކުރުމާއި މިމައްސަލަތަކުގައި އެކްސްޕްލޮއިޓޭޝަންގެ ކަންކަން ކުރއިަ

ނެއް ވުޖޫދުކުރުމުގެ   ގާނޫސަކަންކަމަށް އަޅުގަނޑުމެން ޚއާްޞަ މިންގަނޑުތަކެއް އެކަށައަޅާފައި އޮތުމަކީއޭ އަސްލު ޚާއް 

ބޭނުމަކީ. އެހެނވްީމާ، އަޅުގަނޑުމެން އެކަން ހަމަ ހއަިލައިޓްކޮށްލަން ބޭނުނވްަނީ. ދެން ހަމއައެާއެއްކޮށް ކުރިން ވެސް 

ކޮންޓްރޯލް އޮޕަރޭޝަންތަކާއި  ކަނޑުމަތީގެ  ގޮތަށް  ހަމަ   ޑްފާހަގަކުރެއްވި  އޮޕަރޭޝަންތަކުގައި  ޑެލިވަރީ 

ތވުާތަކެތީގެ މައްސަލައަކީ ޚާއްޞަކޮށް ވަރަށް އަދި ޚއާްޞަކޮށް ސްޓްރިޕް ސަރޗްކުރުމުގައި މަސް  ،ނޑުމެންނަށްއަޅުގަ

ހަށިގަނޑު   ންސިއްރުސިއްރު ތެރޭގައި،  ގައިގެ  ކޯޓު    ގެނުވަތަ  އެހެނވްީމާ،  ކޮންސީލްކޮށްގެން ކުރާ ކަމެއް.  ތެރޭގައި 

ބއައެްއަ ކުރަންޖެހޭ  ދަށުން  އަޅުގަނ  މުރެއްގެ  ދެން  ކަންކަމެއް.  އަޅުގަނޑުމެން  ކަހަލަ  ކޮމިޓީ ސިއްރުކުރީމަ  ޑުމެން 

 އިތުރަށް އޭގެ ޑީޓެއިލްތައް އަރުވާނަން. ވަރަށް ބޮޑަށް ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 . އަށްއާދެ! ޝުކުރިއްޔާ. އަޅުގަނޑު ދެން ފުރުޞަތުއަރވުާނަން ހއިުމަން ރއަިޓްސް ކޮމިޝަން އޮފް ދަ މޯލްޑވިްސް

 

 ވާހަކަދއެްކވެުން:  ހއިުމަން ރއަިޓްސް ކޮމިޝަން އޮފް ދަ މޯލްޑވިްސްގެ ޑިރެކްޓަރ މުޙއަްމަދު ޖާބިރު

އާދެ! ޝުކުރިއްޔާ އިއްޒަތްތެރި މުގައްރިރު. އަޅުގަނޑު ހއިުމަން ރައިޓްސް ކޮމިޝަންގެ ފަރާތުން މުޙއަްމަދު ޖާބިރު.  

ކޮމެންޓެއް ބިލަށް ހުށަހަޅާފއަވިާނެ ހއިުމަން ރައިޓްސް ކޮމިޝަންގެ ފަރާތުން.   8އަޅުގަނޑުމެން މައިގަނޑު ގޮތެއްގައި  

ކޮމިޝަނުން މި ބިލަށް ކޮމެންޓްކުރުމުގެ މަރުޙަލާގައި ރއާްޖޭގެ ސީ.އެސް.އޯތަކާ    ދެން އަޅުގަނޑުމެން ހއިުމަން ރައިޓްސް

މަސްތވުާތަކެތި    ،ގުޅޭގޮތުން. ފުރަތަމަ ކަމަކަށް އަޅުގަނޑުމެން ފާހަގަކޮށްލަން ބޭނުނވްަނީ  ވެސް މަޝްވަރާކުރިން މި ބިލާ

ގޮތުގައި މަސްތުވާތަކއެްޗާއި މަސްތުވާތަކެތި    ގެއްވަނަ މއާްދާގައި ޚިދުމަތެ 17 ؛ވަނީ  ޓްރެފިކްކުރުން ކަމަށް ބުނެފައި އެ

މާނއަިގެ   ޓްރެފިކްކުރުމުގެ  އެއީ  ފޯރުކޮށްދިނުން.  ވަސީލަތްތައް  އާލާތްތަކާއި  ބޭނުންކުރާ  ވާސިލުކުރުމަށް  ހަށިގަނޑަށް 

ލައްކަ   އއެް އަދަބަކީ އުމުރަށް ޖަލަށްލުމާއި  ތްއަދި މި ކުށަށް ކަނޑައަޅާފައި އޮ  ،ތެރޭގައި ހިމެނިފއަިވާ ކަމަކަށް ވާތީވެ 

ވުރެ ބޮޑު އަދަދަކުން ޖޫރިމަނާކުރުން ކަމަށް ވާތވީެ، މި ފާހަގަކުރި ވަސީލަތްތައް ފޯރުކޮށްދިނުމުގއަި، މި   ރުފިޔާއަށް

ފާހަގަކުރެވޭތީވެ  އަޅުގަނޑުމެންނަށް  އަދަބެއްކަން  ބޮޑު  މާ  އަޅުގަނޑުމެން   ،ކުށަށް  އެއީ  ރިއާޔަތްކޮށްދިނުން  އެއަށް 

ދެ އޭގއެިތުރުން  އެދއޭެދުމއެް.  ޑު  23ން  ނެޝަނަލް  ބަޔާންކުރާ  މއާްދާގައި  ކއަުންސިލުގައި    ރަގުވަނަ  ކޮންޓްރޯލް 

މަކޮލޮޖިކަލް ނވުަތަ ޞިއްޙަތާ ބެހޭ ވުޒާރާގެ މަންދޫބު ވާނވްާނީ މޑެިކަލް ނުވަތަ ފާ  ،އަޅުގަނޑުމެން އެބަ ހުށަހަޅަން

ޓިކަލް ދާއިރއާިން ތަޢުލީމާއި ތަޖުރިބާ ހުރި ޓެކްނިކަލް ބޭފުޅަކަށް. އެއީ އަޅުގަނޑުމެން ދިރާސާކުރއިިރު ބޭރުގެ  މަސޫފާ

އެހެން ޤއަުމުތަކުގައި ވެސް މި ކޮމިޓީތަކުގައި ހަމަ މި ދެންނެވި ތަޖުރިބާ ހުރި ބޭފުޅުން ހިމެނޭތވީެ، އެ ބޭފުޅުން  

އޭގެ އަޅުގަނޑުމެން  ދެން،  ހިފހައަް  151އިތުރުން  ހިމެނއެވްުމަށް.  އުޅަނދުފަހަރު  މއާްދާގައި    އި ބަލަ  އި،ޓަވަނަ 

ކަނޑުދަތުރުފަތުރުކުރާ އުޅަނދުގައި މަސްތވުާތަކެތި  ،  ފާސްކުރުމުގައި މިހާރު ބިލުގައި ކަނޑައަޅުއްވާފައި މި އޮންނަނީ

އެއަށް ހަމައެކަނި   "ކަނޑުދަތުރުފަތުރުކުރުން" މައްޗަށް. އެހެނވްީމާ، އަޅުގަނޑުމެން    ގެހުރި ކަމަށް އެކަށީގެންވާ ހެކީ 

ކަމަށް އެކަށީގެންވާ ހެކި ހުރި   އެއްވެސް ބާވަތެއްގެ އުޅަނދއެްގައި މަސްތުވާތަކެތި ހުރި"އިސްކަންނުދީ އުޅަނދެއްގައި،  

އެއީ މަސްތވުާތަކެތި   ؛ވަނަ މއާްދާ 156، އެގޮތަށް އެ މއާްދާ ބަދަލުކުރަން ހުށަހަޅާފއަވިާނެ. ދެން އޭގއެިތުރުން "ނަމަ

މއާް މި  މިހާރު  ބަންދުކުރުން.  ތނަްތަން  ޚިދުމަތްދޭ  އޮންނަނީ ބޭނުންކުރުމުގެ  މި  ކަނޑައަޅާފައި  ބިލުގައި  ދާގައި 

މަތީން ބަންދކުުރުމުގެ ބާރު ފުލުހުންނަށް    މަސްތވުާތަކެތި ބޭނުންކުރުމުގެ ޚިދުމަތްދޭ ތަންތަން މި މއާދްާގައިވާ ގޮތުގެ"

ދވިެހިރާއްޖޭގެ އެއވްެސް ގާނޫނެއްގެ    ،ގޮތުގައި ފާހަގަކޮށްލަން ބޭނުނވްަނީގެ އަޅުގަނޑުމެން ކޮމެންޓއެް  "ލިބިގެންވެއވެެ. 

ކަމަށް  ހިންގިދާނެ  ހާލެއްގައި  އއެވްެސް  ތނަްތަން  ޚިދުމަތްދޭ  ބޭނުންކުރުމުގެ  މަސްތވުާތަކެތި  ދަށުން 

ބަޔާންކޮށްފއަިނުވާއިރު، މި މއާްދާ ޚިދުމަތްދޭ ތަންތަން ބަންދުކުރުމަށް އާންމު ސަލާމަތަށް ބުރޫއެރުން ނވުަތަ ބަޔަކަށް  

ބަދަލުގއަި، މަސްތުވާތަކެތި  ން ނުރައްކާވުމަކީ އެ  އޭގެ ސަބަބު ތަންތަން ބަންދުކުރުމުގެ ސަބަބެއް ކަމުގައި ބެލުމުގެ 

މަސްތުވާތަކެތީ   ، ބޭނުންކުރުމާއި  ،ގެންގުޅުމާއި ވާއިރު،  ކަމުގައި  ޢަމަލެއް  ޚިލާފު  ގާނޫނާއި    ގެ ޓްރެފިކްކުރުމަކީ 

 .ންކުރާ ތަންތަން އއެްވެސް ސިފއަެއްގައި ހިންގުމަކީ މަނާކަމެއް ކަމުގައި ބަޔާންކުރު މުޢާމަލާތް

 

 ރިޔާސަތުން ވާހަކަދެއްކެވުން:

މެދުކަނޑަ ކޮމިޓީ  ވަގުތުކޮޅަކަށް  ކުޑަ  ޖަހާފއަވިާތީ. އިއަޅުގަނޑުމެން  ރަނގަބީލު  ވޯޓު  ވޯޓުގަޑި،  ޖަލްސާގެ  ލާނަން 

( ކުރިއަށްގެންދާނަން.  ފަށައިގެން  ކޮމިޓީ  އަޅުގަނޑުމެން  މެދުކަނޑުއްވައިލެއވްުންއެއަށްފަހުގައި  އޯކޭބއަްދަލވުުން   ) !  

 ކޮމިޓީ.  ގެކުރިއަށްގެންދާނަން އަޅުގަނޑުމެން

 

 ވާހަކަދއެްކވެުން:  ހއިުމަން ރއަިޓްސް ކޮމިޝަން އޮފް ދަ މޯލްޑވިްސްގެ ޑިރެކްޓަރ މުޙއަްމަދު ޖާބިރު

ބޭނުން. އަޅުގަނޑުމެން ކޮމެންޓު ފާހގަަކޮށްލަން  ތެރޭގައި   ގެއާދެ! ޝުކުރއިްޔާ. އަޅުގަނޑުމެން އަދި އެއް ކަންތައް 

ޑު  ،ނުހިމެނޭ ދެންމެ  ބޮޑަށް   ރަގުއެހެންނަމވަެސް،  ވަރަށް  ވެސް  އަޅުގަނޑުމެން  ގޮތަށް  ފާހަގަކުރި  ޤާޟީ  ކޯޓުގެ 

އެއީ  ކަމެއް  ބޭނުންކުރާ   ،ތާއީދުކުރާ  ޖަލުގައި    ،މަސްތވުާތަކެތި  ފަރާތްތައް  ހުންނަ  ބަލި  ނަފުސާނީ  އެހެންނަމވަެސް 

ޖަލަށްލުމުގެ ބަދަލުގައި އެހެނިހެން ގޮތްގޮތަށް އެ ބޭފުޅުންނަށް ފަރވުާދިނުމުގެ ކަންކަން އިންތޒިާމުކުރުމަށް މި  ؛ފަރވުާ

މިހާރު ވެސް ޖަލުގައި އަޅުގަނޑުމެންނަށް   ،ބިލުގައި ހިމެނުން އެއީ އަޅުގަނޑުމެން ހުށަހަޅަން ބޭނުންވާ ކމައެް. ސަބަބަކީ

ފަރާތްތައް ޖަލުގައި އެބަ ތިބިކަން. އެހެންވީމާ، އެ  އެގޮތަށް ނަފުސާނީ މައްސަލަތައް ހުންނަ ބއަިވަރު    ،އެބަ ފާހަގަވޭ

މީހުންނަށް އެ ފަރުވާ އެ ތަނުން ނުލިބޭކަން ވެސް އެއީ އަޅުގަނޑުމެން ފާހަގަކުރާ ކަމެއް. އެހެނވްީމާ، އަޅުގަނޑުމެން  

އަޅުގަނޑުމެންގެ ސީނިއަރ    ދެންމެ ފާހަގަކުރި ކަންތައްތަކަށް ތާއީދުކުރާ ވާހަކަ ދަންނަވަން. ދެން އަދި އެއް ޕއޮިންޓު

 ލީގަލް އޮފިސަރ ފާހަގަކުރައްވާނެ.

 

 ވާހަކަދއެްކެވުން: ހއިުމަން ރއަިޓްސް ކޮމިޝަން އޮފް ދަ މޯލްޑވިްސްގެ ސީނިއަރ ލީގަލް އޮފިސަރ ފާޠިމަތު މާޝާ 

ވަނަ މއާްދާގައި އެބަ ބަޔާންކުރޭ    163އަޅުގަނޑު ހަމަ އެއްކަންތައް ފާހަގަކޮށްކަން ބޭނުނވްާތީ. ބިލުގެ    !ޝުކުރއިްޔާ 

  ގެކުރަނވްެގެން ދެ ސާމްޕަލް ނަގާ ގޮތަށް. ދެން އަޅުގަނޑުމެންޓުއެއީ މިހާރު ވެސް ގާނޫނުގައި އޮތް ގޮތް، ޔޫރިން ޓެސް

ފުރަތމަަ ސާމްޕަލަކީ ޕޮލިހުން ނަގާ ސާމްޕަލް.   ؛ވަނީ  ލާފައި މިއިކޮންސަރނއެްގެ ގޮތުގައި މިހާރުގެ އިޞްލާޙަށް ހުށަހަޅަ

ދެން އިންޑިޕެންޑެންޓް ބައެއްގެ ފަރާތުން ނަގާ ސާމްޕަލް. މިހާރު ބިލުގެ އިޞްލާޙެއްގެ ގޮތަށް ހުށަހަޅާފައި މި ވަނީ  

ބެއަރކުރަ ފަރާތުން  ތުހުމަތުކުރެވޭ  ވާނވްާނީ  ވެސް   ؛ންޖެހޭއިންޑިޕެންޑެންޓް ސާމްޕަލް  ބެއަރކުރަނވްާނީ  ޚަރަދު  އެ 

 އީ ތުހުމަތުކުރެވޭ ފަރާތުން ކަމަށް. ދެން އަޅުގަނޑުމެން ބެލިބެލުމުން އއެްވެސް ހާލަތއެްގައި އެއވްެސް ޤައުމެއްގައި ޖިނާ 

ހެކި ހޯދުމަށް ބއެަރކުރާ ގޮތަށް،    ގައިމއަްޗަށް ކުރެވޭ ދަޢުވާއެއް   ގެދަޢވުއާެއްގައި ތުހުމަތުކުރެވޭ ފަރާތަކުން އެ ބޭފުޅާ

އޮ އަންޑަސްޓޭންޑްވެފައި  އަޅުގަނޑުމެންނަށް  ދެން  އޮތުން.  ގޮތްތްމިގޮތަށް  އެހެންވީމާ،      ކިޔާލަނީ.  މި  އަޅުގަނޑު 

ބައި އުނިކުރުމަށް. މި ހުށަހަޅާފއަިވާ އިޞްލާޙު އުނިކުރުމަށް. އެއީ ތުހުމަތުކުރެވޭ   ވަނީ މި  އަޅުގަނޑުމެން ހުށަހަޅާފައި މި

އޮ ގޮތަށް  ބއެަރކުރަންޖެހޭ  ޚަރަދު  އެ  އުނިކުތްފަރާތުން  ބައި  ދިރާސާކުރިއިރު    މއިަށް  އަޅުގަނޑު  ދެން  ރުމަށް. 

ކޮށްގެން އެ  ގިނަ ޤއަުމުތަކުގައި ފުލުހުން ތަޙުޤީޤަށް ސމާޕްަލް ކަލެކްޓު  ،އަޅުގަނޑުމެންނަށް ފާހަގަކުރެވިފައި އެބައޮތް

އއެަށް ޝައްކުކުރާ ފަރާތް  ތުހުމަތުކުރެވޭ  ތއަްޔާރުކުރާއިރުގައި  އެ ސާމްޕަލަށް އެ   ، ނަމަ  ބޭފުޅުން ސާމްޕަލް  ނޫނީ 

ނަމަ އެ ބޭފުޅާ އަމިއްލއަަށް އިތުރު އިންޑިޕެންޑެންޓު ފަރާތއެްގެ    ތަޙުޤީޤާ މެދު ޝއަކްވުުންތަކެއް ފާޅުކުރާ  ގެބޭފުޅުން

ކަލެކްޓު  ސާމްޕަލެއް  އިޞްލާޙުކުރުމަށް ފަރާތުން  ގާނޫނު  ގޮތަކަށް  ކަހަލަ  ގެންދެވޭ  މިގޮތަށް  އަދި  މިއީ  ކޮށްގެން، 

 ޔޫ.   ފާހަގަކޮށްލަން. އެއީ. ތޭންކިއަޅުގަނޑުމެން ހުށަހަޅާކަން

 

  ރިޔާސަތުން ވާހަކަދެއްކެވުން:

 .  އަށްއާދެ! ޝުކުރިއްޔާ. އަޅުގަނޑު ފުރުޞަތުއަރވުާނަން މޯލްޑިވްސް ކަސްޓަމް ސަރވިސް 

 

 ވާހަކަދެއްކވެުން:  ޑެޕއިުޓީ ޗީފް ސްޕްރިންޓެންޑެންޓް އަޙްމަދު ސިމާޙު ގެމޯލްޑވިްސް ކަސްޓަމްސް ސަރވިސް 

އިނގޭތޯ.  ސިމާޙު  އަޙްމަދު  ސްޕްރިންޓެންޑެންޓް  ޗީފް  ޑެޕިއުޓީ  އަޅުގަނޑު  މުގައްރިރު.  އިއްޒަތްތެރި  ޝުކުރިއްޔާ 

ކަސްޓަމްސް ފަރާތުން. ދެން އަޅުގަނޑު ދެ ކަމެއް ފާހަގަކޮށްލާނަން މި ވަގުތު އިނގޭތޯ ޖުމުލަކޮށް. ދެން ރއާްޖއެަށް  

ގަވާއިދާ ޚިލާފު ތަކެތި އެތެރވެުން ހުއްޓުވުމަށް ޓަކައި ބޯޑަރުގައި މައިގަނޑު ޒިންމާ ކަސްޓަމްސއްިން މި   އިގާނޫނާ

އަދާކުރަނީ. ދެން ކަސްޓަމްސްގެ ގާނޫނުން ދީފައި އޮތް ބާރުގެ ތެރޭގައި މި ދެންނެވި މަގުސަދު ހާސިލުކުރަން މީހުންނއާި، 

ގާނޫނަށް ބަލާއިރުގައި މީގައި  . ދެންއިމަ އިޚުތިޔާރު އެބއަޮތް ދީފައުޅަނދުފަހަރއާި، މުދަލާ ޗެކްކުރުމުގެ ފުރިހަ  މި 

ވަރަކަށް ލިމިޓޭޝަންސްތަކެއް އެބަ އާދޭ. މީގައި މި ބުނަނީ، މަސްތވުާތަކެއްޗަށް ޝއަްކުކުރެވިގެން މީހަކު    ކޮންމވެެސް

އިޖުރާ ޖިނާއީ  ފާސްކުރަންޏާ  އަޅުގަނޑުމެންނަށް އަބަލައި  އެހެންވީމާ،  ޢަމަލުކުރަނވްާނޭ.  އެއްގޮތަށް  ގާނޫނާ  ތުގެ 

އައި  ،ގަބޫލުކުރެވެނީ ލިމިޓޭޝަންތައް  އެ  އަޅުގަނޑުމެންނަށް  އަޅުގަނޑުމެންސްފިބޯޑަރުގައި  ޝައްކުކުރެވޭ    ނަށްއްޔާ 

މަނާތަކއެްޗާ ގުޅިގެން ވަކި އިޖުރާތެއް ފޮލޯކުރަނވްއެްޖެއްޔާ ބޯޑަރުގައި ތަނކްޮޅެއް ދަތިތަކާ ކުރިމަތވިެދާނޭ. އެހެނވްީމާ،  

ކަސްޓަމްސްގެ ގާނޫނާ    ،ގޮތަށް  މިހާރު ވެސް ބަލާއި ފާސްކުރުން ކުރިއަށްދާ  ،އަޅުގަނޑުމެން ހުށަހަޅާފައި އޮންނާނެ

އެއްގޮތަށް ކުރެވޭ ގޮތަށް މި ގާނޫނުގައި އެ މއާްދާ އިޞްލާޙުކުރަން. ދެން ހަމއައެއާެއްކޮށް ރއާްޖޭން ބޭރުން އަންނަ  

ބެހޭ ގާނޫނު ވެސް، ކަސްޓަމްސް    އުޅަނދުފަހަރު، މި ވަގުތު ޢަމަލުކުރވެެމުންދާ ގޮތަކީ ވެސް އަދި މަސްތވުާތަކެއްޗާ

އޮންނަނީ މި  ވެސް  އެއީ   ،ގާނޫނުގައި  ފުރަންދެން  އައުމަށްފަހު  އުޅަނދެއް  ފޮރިންގއޮިން  އަންނަ  ބޭރުން  ރއާްޖޭން 

ކަސްޓަމްސް ކޮންޓްރޯލުގައި އޮންނަ އުޅަނދެކޭ. އެ ބަލައި ފާސްކުރަންޖެހއިްޖެ ހާލަތއެްގައި ކުރވެޭނެ. މި ގާނޫނުން  

ކަސްޓަމްސްގެ   ހަމއަެކަނި  ޗެކްކުރެވޭނީ  ލިމިޓޭޝަނެއް.  އެބައޮތް  ވެސް  ސަރަހއަްދެއްގައި  ކޮންޓްރޯލްޑްއއެަށް   

އޮންނައިރުގައޭ އިނގޭތޯ. އެހެނވްީމާ، ފޮރިންގޮއިން އުޅަނދު ވެސް ހަމަ ރއާްޖޭގައި އަދި އަޅުގަނޑުމެންގެ އެއް އޭރިޔާ  

ވިޔަފާރއިަށް ފަހިކޮށްދިނުން ވެސް އިނގޭތޯ. ހަމަ އުޅަނދުފަހަރު އެކި ރަށްރަށަށް އެކި ޕްރޮޖެކްޓުތަކުގައި ގެންނަ   ،މއިީ

މުދާ ހިފއަިގެން ވެސް ކަސްޓަމްސްގެ ބަނދަރުން ބޭރުގައި ވެސް އެބަ ހަރަކާތްތެރިވޭ. އެ ހލާަތްތަކުގައި ވެސް މިހާރު 

އެއީ ކަމެއް  ކުރަމުންދާ  އާންމުކޮށް  ވެސް    ، ހަމަ  އެބައި  އެހެނވްީމާ،  ޗެކްކުރުން.  ހާލަތއެްގައި  ޗެކްކުރަންޖެހިއްޖެ 

ހަމަ ފޮރިންގއޮިން އުޅަނދު އެއީ ހަމަ ފުރަންދެން އެއީ ކަސްޓަމްސް ކޮންޓްރޯލުގައި،    ، އަޅުގަނޑުމެންގެ ހުށަހެޅުމަކީ

އެހެނވްީމާ، ދެން ކޮމެ ގެންދވެޭނެ ކަމަށް އިނގޭތޯ.  އަޅުގަނޑުމެން  ޗެކްކުރަންޖެހޭކުރުން ކުރއިަށް  ންޓު މރަުޙަލާގައި 

 އިތުރަށް ފާހަގަކުރާނަން އިނގޭތޯ. ޝުކުރއިްޔާ.   

 

  ރިޔާސަތުން ވާހަކަދެއްކެވުން:

 ރަގު އޭޖެންސީއަށް.   އާދެ! ޝުކުރިއްޔާ. އަޅުގަނޑު ފުރުޞަތުއަރވުާނަން ނޭޝަނަލް ޑު

 

 ވާހަކަދެއްކވެުން:  ލުބްނާ މުޙއަްމަދު ޒާހިރު ޙުސއަިން، ބޯޑުގެ ޗެއަރޕަރސަން ގެރަގު އޭޖެންސީ ނޭޝަނަލް ޑު

ޑު ފޮނވުިފަނޭޝަނަލް  މިކޮޅަށް  މިހާރު  ވަނީ  ކޮމެންޓްސް  ބއަެއް  އޭޖެންސީން  މި  އިރަގު  އަޅުގަނޑު  އޭގއެިތުރަށް   .

ގާނޫނުގައި މަސްތުވާތަކެތީގެ ހައިލއަިޓްކޮށްލަން މިފަހަރު ބޭނުންވާ ކަންތައްތަކަކީ، ނޭޝަނަލް ޑު ރަގު އޭޖެންސީއަކީ 

ވަރަށް ބޮޑު ދައުރެއް ތަންފޒީުކުރުމުގައި އަދާކުރާ ފަރާތަކަށް ވާއިރުގައި، މަސްތވުާތަކެތީގެ    ގެޕޮލިސީ އަދި ސްޓްރެޓެޖީ

ގާނޫނުން   ންގ އިމްޕްލިމެންޓި މި  ވިލަރެސްކުރުން  ބޮޑަށް  ވަރަށް  އޮންނައިރުގައި  އޭޖެންސީ  މި  އޭޖެންސީއަކަށް 

އެބައި  މަސްތުވާ   ،އަޅުގަނޑުމެންނަށް  ފާހަގަކުރަން.  އޮތްކަން  ވިލަރެސްކުރުން  ބައިވަރު  ހަމއަެކަނި  ވަރަށް  ތަކެތީގެ 

ކަންތައްތައް އަޅުގަނޑުމެން ތަންފީޒުކުރަމުންދާއިރު، ޚއާްސަ ގޮތެއްގައި މަސްތުވާތަކެތީގެ ގާނޫނު ބިނާވެފައި މި އޮންނނަީ  

ކަހަލަ ކޮމްޕޯނަންޓުތަކެއްގެ މއަްޗަށް. އެއީ ސަޕްލައި ރޑިަކްޝަނާއި ޓްރީޓްމަންޓުގެ ތެރއެިން ހަރމް ރިޑަކްޝަން،   ވަކި،

ޑު  ،ޕްރވިެންޝަން އޭގެއިތުރަށް  ބައި.  ފަރުވާދިނުމުގެ  މީގެތެރއެިން  އަދި  އެބއަޮތް.  ވެސް  ދއަުރު  ކޯޓުގެ  ރަގު 

މަސްތވުާތަކެތީގެ ގާނޫނުގެ ސިޔާސަތު އަދި ލަނޑުދަނޑިތައް ހާސިލުވާ ގޮތަށް މި ގާނޫނު ބައްޓަނވްެފައި އޮތުމަކީ ވަރަށް  

އަޅުގަނޑުމެންނަށް ވަރަށް ރަނގަޅޭ މި   ،މާނއަަކީ އޭގެ  މުހިންމު ކަމެއް ކަމުގައި އަޅުގަނޑުމެން ދެކެން. އެހެނވްީމާ،  

ބައްލަވަ އޭންގަލުން  މި  މއާްދާތައް  ހުރިހާ  މަގުސަދު    އިލައްވަ އިހުރި  މި  އަޅުގަނޑުމެންނަށް  އިޞްލާޙުކުރެއްވިއްޔާ. 

ވަނަ    2011ހާސިލވުާނެ ގޮތަކަށް އަޅުގަނޑުމެން މިކަން ކުރަން އެބަޖެހޭކަން އަޅުގަނޑުމެން ފާހަގަކުރަން. ހަމަމއިާއެކު  

އައި ވުޖޫދަށް  ގާނޫނު  މަސްތުވާތަކެތި  އަޅުގަނޑުމެންނަށް   އޮތްއޮތުމާ  ސްފައި އަހަރުގައި  ނިޒާމުގައި  ފަރުވާގެ  އެކު 

ނވުި އުނދަގޫތަކެއް  ބޮޑެތި  ގޮތެއްގައި    ފަރވުާދިނުމަށް  ޚއާްސަ  އެބަހުރި.  ގޮންޖެހުންތައް  ބއަެއް  ވިޔަސް  ކަމުގައި 

ރިމާންޑް ސެންޓަރ ގއާިމުކުރުމުގެ އެންމެ ބޮޑު ބޭނުމަކީ މަގުމަތީގައި އުޅޭ   ،އަޅުގަނޑު ހަމަ ފާހަގަކޮށްލަން ބޭނުން

މީހުންނަކީ އެނޫން ގޮތަކަށް ފަރުވއާަށް ނުގެނވެިދާނެ ބައެއް ކަމަށް   އަދި ޚާއްސަކޮށް މި  ،މަސްތވުާތަކެތި ނަގާ މީހުން

އް ނަގައިގެން ފަރވުާގެ ސިސްޓަމުގެ  މީހުން ރިމާންޑު އޯޑަރެ  ވާއިރުގައި، ރިމާންޑު ސެންޓަރ އެބަ މަސއަްކަތްކުރޭ މި

ހަމަ    ،މުގެ ތެރއެަށް އަޅުގަނޑުމެންނަށް މީހުން މހިާރު ނވުއެްދއިްޖެ ކަމަށް ވާނަމަތެރއެަށް ވައްދަން. ފަރވުާގެ ސިސްޓަ

ގިނވަަމުންގޮސްދާނެކަމާ ރާއްޖޭގައި  ގޮތެއްގައި  ޚއާްސަ  މީހުން  ނަގަމުންދާ  މަސްތވުާތަކެތި  މެދު   ފަރވުާދޭންޖެހޭ 

ނެތީމަ   ގާނޫނުގައި  މި  އޮޕަރޭޝަންސް  ސެންޓަރ  ރިމާންޑު  އެހެނވްީމާ،  އެބއަޮތް.  ކަންބޮޑުވުން  އަޅުގަނޑުމެން 

އެބަ ރުއަޅުގަނޑުމެން ވެސް ކަންބޮޑުވޭ. ރިމާންޑު ސެންޓަ ފުރާނަ  މީހުންގެ  ބއަިވަރު  ން އަޅުގަނޑުމެންނަށް ވަރަށް 

ކުރިއަށް   މަރވުުމުގެ  އވޯަރޑޒޯްވެގެން  މީހުން  އެ  އެއީ  ފހާަގަކޮށްލަން.  ހަމަ  އަޅުގަނޑު  ރައްކާތެރިކުރެވޭކަން 

މަސްތުވާތަކެތި ނަގަމުންދާ ވަރަށް ސިވިއަރ ފަރާތްތަކެއް އަޅުގަނޑުމެންނަށް   ،އައިޑެންޓިފއަިކުރެވޭއަޅުގަނޑުމެންނަށް  

ވއެްދިފއަި ތެރއެަށް  ނޒިާމުގެ  މުހިނމްު    ފަރވުާގެ  ވަރަށް  މިއީ  އެހެނވްީމާ،  ފާހަގަކޮށްލަން.  އަޅުގަނޑު  ހުރިކަން 

ޑު އަދި  ތެރއެަށް  ގާނޫނުގެ  ވަނުމއާިމަސްތވުާތަކެތީގެ  ފަރވުއާަށް  މީހަކު  ތެރއެިން  ކޯޓުގެ  ވޮލަންޓިއަރކޮށް   ،ރަގު 

  އްގެ ތެރެއިން ފަރވުއާަށް އަޅުގަނޑުމެންނަށް އެ މީހުން ގެނވެއިްޖެރިމާންޑު ސެންޓަރެ  ،ފަރވުއާަށް ވަނުމުގެ އިތުރަށް

ވައްދަ ތެރއެަށް  ނޒިާމުގެ  ފަރވުާގެ  މީހުން  ގިނަ  މީހުންނަށް  އި ނަމަ  އެ  މަރުޙަލާތަކުގައި  ފަރވުާގެ  ފެށޭނެ    އުޅެން، 

  ޕްރިކާސާ ؛ ފުރުޞަތު އެބަ ގއާިމުކުރެވޭ. ދެން ހަމަ އަޅުގަނޑު ފާހަގަކޮށްލަން ބޭނުން، މަސްތވުާތަކެތީގެ ދެ ތާވަލެއް 

ކުރަންޖެހޭ  ޢުތވާަލު ނޫން އެހެން ތވާަލުތކަަކީ އަޅުގަނޑުމެން ގަބޫލުކުރާ ގޮތުގައި ވަކި އަހަރަކު އެއްފަހަރު ނަމވަެސް ޝއާި

ރަގްސް  އެއްޗެއްގެ ގޮތުގައި އޮތުން މުހިންމު ކަމުގައި އަޅުގަނޑު ގަބޫލުކުރަން. އެއީ މަސްތވުާތަކެތީގެ ސިންތެޓިކް ޑު

މިހާރު ދުނިޔޭގައި އުފެދެމުންދާ ސްޕީޑަށް ބަލާއިރުގައި އަޅުގަނޑުމެންނަށް ކެޗްނުކުރެވިދާނެ ގާނޫނެއްގައި އެއްކޮށް އޭތި  

ބއަެ ވާނަމަ.  ކަމަށް  ބާއްވއަިފި  ގާނޫނުގައި  ސއިްކަޖެހިފައި  އެބަހުރި  މިހާރު ވެސް  އަޅުގަނޑުމެންނަށް  މއާްދާތައް  އް 

ކޮމްޕޮޒިޝަނާ  އޮތް  ބިލުގައި  މި  މިހާރު  ހަމއައެާއެކު  ދެން  މއާްދާތަކެއް.  ދަޢވުާނުކުރެވޭ  މަސްތވުާތަކެތީގެ  ނެތިގެން 

ނަމަ، ކޮމްޕޮޒިޝަންގެ އެފް.ސީ.ޕީ.ޑީ އޮތުމަކީ އަޅުގަނޑަށް ހަމަ އެއްގޮތަކަށް ވެސް އަޅުގަނޑުމެން    ދޭތެރޭގައި ދަންނަވާ 

ކަމެއް އެފް.ސީ.ޕީ.ޑީ އޮންނަނީ. މޯލްޑިވްސް ޕޮލިސް ސަރވިސްގެ ފަރާތުން ޑީ.ޑީގެ ހެޑެއް އަބަދު    ނވުިސްނޭ ކީއްވެގެން

ވަނީ މަސްތވުާތަކެތީގެ ކަންތައްތަކުގައި. އެފް.ސީ.ޕީ.ޑީ ބޮޑަށް   ވެސް މި އިންނވަަނީ. ދެން ޑީ.ޑީ އޮޕަރޭޝަނަލައިޒް މި

 ؛ބައި އަޅުގަނޑުމެންނަށް  ފެމެލީ އެންޑް ޗިލްޑްރެން ޕްރޮޓެކްޝަން އޭޖެންސީއެއް އެ އޭޖެންސީއަކީ. އެހެނވްީމާ، އެ 

އޭ ދާންޖެހޭ  އެކުއެކުގައި  ވަރަށް  މިއީ  ޓްރީޓްމަންޓާ  ރިޑަކްޝަނާއި  ގަބޫލުކުރަން.   ރިޔާއެއްސަޕްލައި  ހަމަ  ކަމަށް 

 ރަގު ކޯޓުގެ ދައުރު ވެސް މި އޮންނަނީ ހމަަ ވަރަށް ބޮޑަށް ހަމަ އެކއުެކުގއަި. ޓްރީޓްމަންޓް ޕްލނޭްތަކާ ހަމއައެާއެކު ޑު

އަދވިެސް   ވާނަމަ  ކަމަށް  ތަންފޒީުކުރައްވައިފި  އެގޮތަށް  އެހެނވްީމާ،  އޮންނަނީ.  މި  އުފެދިފައި  އެކުއެކުގައި 

ތަނުގައި މަސްތވުާތަކެއްޗާ ދެކޮޅަށް ރއާްޖޭގައި އަޅުގަނޑުމެން މިކުރާ    އަޅުގަނޑުމެންނަށް ފަސޭހވަާނެ އަންނަން އޮތް

ވެސް  ކަސްޓަމްސް  ބޭނުން،  ފާހަގަކޮށްލަން  އަޅުގަނޑު  ހަމއައެާއެކު  ސަކްސަސްފުލީ.  ތަންފީޒުކުރަން  މަސއަްކަތް 

ކޮންޓްރޯލުގަ ބޯޑަރ  އަޅުގަނޑުމެންގެ  ކަސްޓަމްސްއަކީ  ކޮމްޕޒޮިޝަނުން.  މަސްތުވާތަކެއްޗާ  އުނިކުރައްވާފައިވާކަން  އި 

  ، ދެކޮޅަށް މަސައްކަތްކުރާ ހަމަ ފުލުހުންނާ އއެްކޮށް، އެމް.އެން.ޑީ.އެފާ އެއްކޮށް ހަމަ އެއަށްވުރެ ވެސް ފުޅާ ދާއިރާއެއްގައި

ވެސް ފުޅާ ދާއިރާއެއްގައި ކަސްޓަމްސް އެބަ މަސައްކަތްކުރޭ. ރއާްޖއެަށް ވަންނަ ހުރިހާ    އަދި އެމް.އެން.ޑީ.އެފަށް ވުރެ

ލެއް ޗެކްކުރުމުގައި ކަސްޓަމްސްގެ ދައުރު ވަރަށް ފުޅާ. އެހެނވްީމާ، ކަސްޓަމްސް ކޮމްޕޮޒިޝަނުން އުނިކޮށްފައި  މުދަ

ހަމަ  އަޅުގަނޑު  ކަމުގައި  ކަމެއް  ދަތވިެދާނެ  ހސާިލވުުމަށް  މަގުސަދު  މި  އަޅުގަނޑުމެންނަށް  އަސްލު  އޮތްއޮތުމަކީ 

ލަން ބޭނުނވްަނީ، އަޅުގަނޑުމެން މަސްތުވާތެކެތި ފަރވުާނެ ނޒިާމުގެ  ހުށަހަޅާލަން އިނގޭތޯ. ދެން އަޅުގަނޑު ދަންނަވައި

ތެރޭގައި ހުރިހާ ފަރާތްތަކުގެ އެސެސްމަންޓުތައް ހަދަމުންދާއިރުގައި އަޅުގަނޑުމެންނަށް ފާހަގަކުރެވޭ ވަރަށް ބައވިަރު  

ކޯމޮބިޑިޓީ ކިޔާ ޓެކްނިކަލް    ،ކީނަފުސާނީ މައްސަލަތައް ހުންނަ ފަރާތްތައް. ނަފުސާނީ މައްސަލަތައް ހުންނަ ފަރާތްތަކަ

މަސްތުވާތަކެތި  ވޯ ކޯމޮބޑިިޓީއަކީ  އެހެނވްީމާ،  ނެތް.  ރާއްޖެއަކު  ފެސިލިޓީ  ކޯމޮބިޑިޓީ  ބޭނުންކުރަންޖެހެނީ.  މި  ޑެއް 

ފަރވުާއާއި ނަފުސާނީ ފަރވުާއާ ދެ ފަރުވާ އެކއުެކުގައި ދވެޭނެ ނޒިާމެއް ނޫނީ ފެސިލިޓއީެއް އެބަ ހުންނަނޖްެހޭ. ނަފުސާނީ  

ސިވިއަރ   ވަރަށް  ހުންނަ  ޓްރީޓްމަންޓް  މައްސަލަތައް  އަޅުގަނޑުމެންގެ  ނޯމަލް  އަޅުގަނޑުމެންނަށް  މީހުންނަށް 

އެ މީހުންނަކީ ފުރަތަމަ އިންޕޭޝަންޓު ނޒިާމެއްގެ ތެރއެިން އިންޕޭޝަންޓްކޮށްގެން   ،ފެސިލިޓީގައި ފަރވުާނުދެވޭ ސަބަބަކީ

މއަްސަލަ ނަފުސާނީ  ނޫނީ  މައްސަލަތަކަށް  ވާތީމެންޓަލް  ފަރާތްތކަަކަށް  ބޭސްފަރވުާކުރަންޖެހޭ  އެ    ،ތަކަށް 

ބޭސްފަރވުާކުރުމަށްފަހު ދެން އަޅުގަނޑުމެން ކޯކަރަންޓުކޮށް މި ދޭންޖެހެނީ މަސްތވުާތަކެތީގެ ފަރުވާ. އެހެންވީމާ، އެއަށް  

ތެރޭގައި އަޅުގަނޑުމެންނަށް މި ގެޕް   ގެވަރަކަށް އަހަރުދިހަމި ބިލެއް އަދި އެޑްރެސްއެއްނުކުރައްވާ. އަދި މި ވޭތުވެދިޔަ  

އައިޑެންޓިފައިކުރެވޭ ޑުވެސް  ސިންތެޓިކް  ހަމއައެާއެކު  އަދި  އަޅުގަނޑުމެންނަށް  .  ގުޅިގެން  އއަުމާ  ވުޖޫދަށް  ރަގްސް 

އަދި ކުރިއަށވްުރެ ވެސް    ،ފާހަގަކުރެވޭ، މަސްތުވާތަކެތި ނަގާ ގިނަ މީހުންނަކީ ނަފުސާނީ މއަްސަލަތަކެއް މިހާރު ހުންނަ

ޑު ނޭޝަނަލް  ހަމއަެއާއެކު  އަދި  ކަމަށް.  މައްސަލަތަކެއް  އއަިޑެންޓިފައިކުރވެެމުންދާ  އަޅުގަނޑުމެންނަށް  ރަގު  ބޮޑަށް 

ރަގު އޭޖެންސީގެ ކައުންސިލަރސް އަދި ހަމަ ސއަިކޭޓްރިސްޓުން ވަނީ މިކަން އޭޖެންސީގެ ޑޮކްޓަރުންނއާި، ނޭޝަނަލް ޑު

އައިޑެންޓިފއަިކުރައވްާފައި. އެހެންކަމުން، އަޅުގަނޑުމެންނަށް މިފަދަ ފެސިލިޓއީއެްގެ ޚިދުމަތް އަޅުގަނޑުމެންނަށް ހެލްތު 

ކަމުގައި އަޅުގަނޑު    އި އޮތުމަކީ މުހިންމު ކަމއެްމިނިސްޓްރީއާ އެކުއެކުގައި ދެވޭނެ ނޒިާމެއް ގާއިމުކޮށްފައި މި ގާނޫނުގަ 

ބޭނުން،   ފާހަގަކޮށްލަން  އަޅުގަނޑު  ހަމއައެާއެކު  އެ  ންކުހު ދެކެން.  އަޅުގަނޑުމެންނަށް  ފަރާތްތަކުގައި  ތަންފޒީުކުރާ   

 ތަންފީޒުކުރަމުންދާއިރުގައި އެބަ ފަރވުއާަށް ނެރެވޭނެ ނޒިާމެއް އެބައޮވޭ މި ންކުހުވެގެން    މީހުން ކިތަންމެ ދވުަހއެް

ކޮންމެވެސް ދޮރު  އެ  ބަންދުކުރައްވައިފި  ގާނޫނުގައި.  ޓްރީޓްމަންޓަށް   ،ނަމަ  ވަރަކަށް  އަޅގުަނޑުމެން  ފަރވުާދިނުމަށް 

ރަގު ކޯޓުން ވެސް  އި މިކުރާ މސަައްކަތަށް ކޮންމެވެސް ތާކު އެބަޖެހޭ. ޑުޔާނޭޝަނަލް ޑުރަގު އޭޖެންސީން މި ކުރާ ހޭދަ

ކަންތައްތައް. އެގޮތުގައި އެންމެ ބޮޑަށް ފާހަގަކުރވެެނީ މަސްތުވާތަކެތި ނަގާ މީހުންގެ ތެރޭގައި  ޤާޟީ ހުށަހަޅއުވްއަިފި އެ  

ތަކެއް ހުރުމުގެ ސަބަބުން އަދި ނުވަތަ ހުންނަ މީހުންނަކީ ޓްރީޓްމަންޓަށް އެންމެ  ންކުހުތިބޭ މީހުންނަށް ގިނަ ބާވަތެއްގެ  

  ، ކަމުގައި. އެއީ އެ މީހުންގެ މެންޓަލީ އެ މީހުން ފަރވުާގެ ނޒިާމަކަށް އެ މީހުން  ބޮޑަށް އެއްބާރުލުންނުދވެިދާނެ ބއައެް

ނޫނީ ފަރުވާ ބަލއަިގަންނާކަށް އަދި އެކަށޭނއައެްނުވޭ. ނޫނީ އެ މީހުން އޮންބޯޑއެްނުވޭ އަޅުގަނޑުމެންނަކަށް ފަރުވާގެ  

އެކު އެކަމާ   ކޭސްތަކެއް ހުރުމާ  އެ މީހުންގެ އވޯަރރައިޑިންގ ބއަިވަރު  ،ނޒިާމުގެ ތެރއެަކަށް. މައިގަނޑު މއަްސަލއަަކީ

ދޭތެރޭ އެ މީހުންގެ ކަންބޮޑުވުން އޮތުން. އަދި ހަމަމއިާއެކު މަސްތވުާތަކެތި ފަރުވާ ނަގާފައި އަލުން އަނބުރާ ޖަލަށް  

ނަމަ   ދާންޖެހޭ މހީުން ވެސް ވަރަށް ގިނަ މިހާރު މި ގާނޫނު އޮތް ގޮތުން. އެހެނވްީމާ، އެ ކަމަށް އެޑްރެސްކުރައްވއަިފި

ރަގު  ވަރަށް ހޯލިސްޓކިްކޮށް ހަމަ ސީދާ ފަރވުާދޭންޖެހޭ ފަރާތްތަކަށް ފަރވުާދެވިގެންދާނެ. އަދި ހަމއައެާއެކު ނޭޝަނަލް ޑު

އއެޗްެއް. ހަމަ   ،އޭޖެންސީން އަޅުގަނޑުމެން ހުށަހަޅާލަން ޕްރޒިަން ބޭސްޑް ރީހެބިލިޓޭޝަން. އެއީ ވަރަށް މުހިނމްު 

އުނިނުކޮށް.   އަޅުގަނޑުމެން  ވެސް  ޕޮޕިޔުލޭޝަނަކީއެބައި  ގިނަ  ތިބޭ  ހަމަ  އަކީ    80މިސާލަކަށް %  ،ޕްރޒިަންގައި 

މަސްތވުާތަކެތި ނަގާ މީހުން ކަމަށް ވާނަމަ ހަމަ ޕްރޒިަންގައި ވަރަށް ވަރުގަދަ ރީހެބިލިޓޭޝަން ސިސްޓަމެއް ފައްޓަން 

ކަންކނަް   މި  ހމަަ  އެބަޖެހޭ.  ހަދަން  އެބަ  އަޅުގަނޑުމެން  ތަނަކަށް  ސާފު  މަސްތުން  ޕްރޒިަނަކީ  އަދި  އެބަޖެހޭ. 

 ން. ދެން އޭގެފަހުން އަޅުގަނޑުމެން އިތުރު ތަފުސީލަށް ފުރުޞަތު ދއެްވައިފިއަޅުގަނޑުމެން މި ވަގުތު ފާހަގަކޮށްލާނަ

 ނަމަ އެހެން ކްލޯސްޑް މީޓިންއެއްގައި ދވެިދާނެ ކަމަށް ދަންނވަައިލަން.  

 

  ރިޔާސަތުން ވާހަކަދެއްކެވުން:

އާދެ! ޝުކުރިއްޔާ. މޯލްޑިވްސް ޕޮލިސް ސަރވިސްގެ ފަރާތުން ފާހަގަކުރޭ ބއަެއް ކަންކަން ސއިްރު ބއަްދަލވުުމެއްގައި  

ގޮތުން އަޅުގަނޑު ހަމަ ކޮމިޓީގައި    ހިއްސާކުރަން ބޭނުންވާ ކަމަށް. އެހެންކަމުން، ކޮމިޓީ މިހިސާބުން ސިއްރުކުރުމާ ގުޅޭ

ވޯޓަކަށް އަހާނަން. ކޮމިޓީ ސިއްރުކުރަން ފެނިވަޑައިގަންނަވާ އިއްޒަތްތެރި މެންބަރުން ވޯޓުދއެވްުމަށް. )ވޯޓުދެއްވުން(  

 އާދެ! ކޮމިޓއީަށް މި ވަގުތު ހާޒިރވުެ ތިބި މެންބަރުންގެ އިއްތިފާގުން ކޮމިޓީ ސިއްރުކުރުމަށް ފާސްކުރއަްވައިފި.  

 

 )ބއަްދަލވުުން ސިއްރު ބައްދަލުވުމެއްގެ ގޮތުގައި ކުރއިަށް ގެންދވެުން(

 

 ރިޔާސަތުން ވާހަކަދެއްކެވުން:

ހިތަދޫ ދެކުނު ދާއިރާގެ އިއްޒަތްތެރި އަދި    މެންބަރުއިއޒްަތްތެރި  ދާއިރާގެ  ހޮޅުދޫ  އާދެ! އަޅުގަނޑުމެން ކޮމިޓީގައި ވަރަށް  

މެންބަރު ވެސް ފުރުޞަތަށް އެބަ އެދިލއަްވާ. އެހެންނަމވަެސް، ކޮމިޓީ ވަގުތު ހަމވަެފއަި މި ވަނީ. އަޅުގަނޑަށް ހވީަނީ  

ގޮތުން.    ކުރާނީ ކޮމިޓީ ބއަްދަލވުުމެއް މި ބިލާ ގުޅޭއެހެން ދުވަހަކަށް އަޅުގަނޑުމެން އިތުރު ބއަްދަލވުުމެއް އެރޭންޖު

ހުރި ކޮމެންޓުތަކާއި އަދި    ސްފައި އަޅުގަނޑުމެން އަވަސްކޮށް ނިންމަން ބޭނުންވާ ބިލެއް. އެހެންނަމވަެސް، ބިލުގައި އއަި

ކަންކަމަށް   މި  ކަންތައްތަކާއި  ފާހަގަކުރެއްވި  ތި  ހަމަ  އިދާރާތަކުން  އަޅުގަނޑު  އަލުން  2011ބަލާފައި  ގާނޫނެއް  ގެ 

ދިރާސާތައް  އިލައިއެކުލަވަ އެ  މަރުޙަލާގައި  ކޮމިޓީ  ގޮތަށް  ލިބޭ  ޙއަްލު  ކަންކަމަށް  މި  އިޞްލާޙުގެނެވިގެންދާއިރު   ،

ކުރެވިގެން ކަމަށް އަޅުގަނޑު ގަބޫލުކުރަނީ އެކަން ނިމިގެންދާންވީ. އެހެނވްީމާ، އަޅުގަނޑުމެން އިތުރު ބއަްދަލވުުމެއް  

އެހެން ދުވަހަކަށް ޝެޑިއުލްކުރާނަން. މިހިސާބުން އަޅުގަނޑުމެން މއިަދުގެ ބއަްދަލވުުން  ނަބއާވްާ އަޅުގަނޑުމެން  ން. 

 ލާނަން.އިނިންމަ

_____________________ 

 




